
 “Мы ўсе 
за Алеся”
Беларускі праваабаронца 

Алесь Бяляцкі быў затрыманы 
4 жніўня 2011 ў Менску. Libereco 
– Partnership for Human Rights 
заклікае да яго неадкладнага і 
безумоўнага вызваленьня. 

Праваабарончая арганіза-
цыя распачала акцыю "Мы 
ўсе за Алеся" на Facebook і 
заклікае міжнародную і бела-
рускую грамадзкасьць выка-
заць салідарнасьць са зьня-
воленым праваабаронцам, 
наведаўшы гэтую старонку ў 
Facebook і накіраваўшы ліст 
прэзідэнту Лукашэнку.

Алесь Бяляцкі зьяўляецца 
старшынёй Беларускага пра-
ваабарончага цэнтру "Вясна" і 
віцэ-прэзідэнтам Міжнароднай 
федэрацыі за правы чалаве-
ка (FIDH). Ён быў затрыманы ў 
зьвязку з крымінальнай спра-
вай, распачатай паводле ч. 2 
артыкулу 243 Крымінальна-
га кодэксу Рэспублікі Бела-
русь ("утойваньне прыбытку 
ў асабліва буйным памеры"), 
што прадугледжвае да 7 гадоў 
пазбаўлень ня волі з канфіска-
цыяй маёмасьці. 

Беларускія і міжнародныя 
праваабарончыя арганізацыі 
мяркуюць, што яго ўтрыманьне 
пад вартай зьяўляецца палітыч-
на матываваным і мае на мэце 
перашкодзіць яго законнай пра-
ваабарончай дзейнасьці.

Libereco далучылася да 
закліку шэрагу міжнародных 
арганізацыяў па правах чала-
века, уключаючы Human Rights 
House, Civil Rights Defenders і 
Human Rights Watch, да неад-
кладнага і безумоўнага вызва-
леньня Алеся Бяляцкага, яко-
га яны разглядаюць як вязьня 
сумленьня.

Бон, 8 жніўня 20114 жніўня 2011 у Менску быў 
затрыманы і ўзяты пад варту стар
шыня Праваабарончага цэнтру 
"Вясна", віцэпрэзідэнт Міжнарод
най Федэрацыі за правы чалавека 
(FIDH) Алесь Бяляцкі. Здарыла
ся тое, што, напэўна, не магло 

не здарыцца з кіраўніком адной 
з найбольш актыўных правааба
рончых арганізацыяў ва ўмовах 
жорсткага аўтарытарызму, у якіх 
знаходзіцца Беларусь на праця
гу апошніх 17 гадоў. Аднак пры 

    (Працяг на стар. 4)

Палітычная расправа
Алесь БЯЛЯЦКІ на пікеце ў абарону "Народнай Волі".

4 жніўня 2011 г., Алесь Бяляцкі, 
старшыня Праваабарончага цэн
тру "Вясна" ў Беларусі, быў затры
маны ў Менску. Мы разглядаем яго 
затрыманьне як прамы вынік за
коннай дзейнасьці Алеся Бяляц
кага па абароне правоў чалавека ў 
Беларусі. Супраць Алеся Бяляцка
га была ўзбуджаная крымінальная 
справа паводле часткі 2 артыкулу 
243 Крымінальнага кодэксу Рэс
публікі Беларусь за "ўтойваньне 
прыбытку ў асабліва буйным па
меры". Гэты артыкул прадугледж
вае да 7 гадоў пазбаўленьня волі 
з канфіскацыяй маёмасьці. 

Мы заклікаем беларускія ўлады 
неадкладна і безумоўна вызваліць 
Алеся Бяляцкага і спыніць крымі
нальны перасьлед праваабарон
цаў, журналістаў, юрыстаў і акты
вістаў у Беларусі. 

На працягу апошніх гадоў Алесь  
Бяляцкі быў фігурантам агульна
дзяржаўнай кампаніі шальмавань
ня, што праводзілася ў эфіры гра
мадзкіх радыё і тэлевізійных кана
лаў у Беларусі, дзе яго называюць 
"ворагам народу №1". Была абшу
каная прыватная ўласнасьць Бя
ляцкага, частка яе была канфіска
ваная. Офіс "Вясны" абшукваўся 
шмат разоў і знаходзіцца пад на
зіраньнем. Перасьлед Алеся Бя
ляцкага і "Вясны", як і ўсёй суполь
насьці, якая займаецца абаронай 
правоў і асноўных свабодаў у Бела
русі, абвастрыўся пасьля прэзідэнц
кіх выбараў 19 сьнежня 2010 году.

Праваабарончым НДА Бела
русі сістэматычна адмаўляюць у 
рэгістрацыі, якая зьяўляецца неаб
ходнай умовай адкрытай дзейнась
ці на законных падставах у краіне. 
"Вясна" была афіцыйна ліквіда
ваная па рашэньні суда ў 2003 го
дзе, пасьля актыўнага ўдзелу ў на
зіраньні за выбарамі прэзідэнта. 
З тых часоў яна была пазбаўле
ная юрыдычнай рэгістрацыі і была 
вымушаная працягваць сваю дзей
насьць у падпольлі. Такім чынам, 
арганізацыя не магла ўтрымліваць  
банкаўскі рахунак у Беларусі, і была 
пазбаўленая права на атрымань
не афіцыйнага фінансаваньня 
сваёй дзейнасьці ўнутры краіны. 
Камітэт па Правах Чалавека Арга
нізацыі Аб'яднаных Нацыяў па
станавіў, што ўла ды абавязаныя 
перарэгістраваць  "Вясну" і пра
духіліць парушэньне права на сва
боду аб'яднаньняў, гарантавана
га Міжнародным пактам аб грама
дзянскіх і палітычных правах, які ра
тыфікаваны Рэспублікай Беларусь.

Адстойваючы сваё права пра
цягваць законную і мірную дзей
насьць па заахвочваньні і абаро

не універсальных правоў чала
века, "Вясна" адкрыла прыватныя 
банкаўскія рахункі ў суседніх  краі
нах, перш за ўсё ў Літве, для сваёй 
дзейнасьці. Замежныя ахвя  равань ні 
на законную права абарончую дзей
насьць пералічваліся на гэтыя асоб
ныя банкаўскія рахункі на працягу 
многіх гадоў – без паведамлень ня 
беларускім уладам праз ведань
не пра пагар шэньне сітуацыі з пра
вамі чалавека і прычынаў, па якіх 
банкаўскія рахункі павінны былі 
ўтрымлівацца за мяжой. 

Аднак, у чэрвені 2011 году, па 
просьбе беларускіх уладаў, літоў
скія ўлады перадалі інфармацыю 
аб прыватным банкаўскім рахунку 
Алеся Бяляцкага за апошнія гады 
і тым самым стварылі спрыяль
ныя ўмовы для ўзбуджэньня кры
міналь най справы супраць яго. 

Мы шкадуем аб гэтым. У чэрве
ні 2011 году беларускія ўлады паве
дамілі Бяляцкаму аб расьсьледа
ваньні ягоных прыватных фінанса
вых справаў. Цяпер ён затрыманы 
за атрыманьне замежных ахвяра
ваньняў на абарону правоў чала
века без паведамлень ня пра гэта 
беларускім уладам як пра свае 
прыватныя фінансавыя актывы. "Я 
думаю, што прычына гэтых абвіна
вачаньняў у тым, што наша аргані
зацыя ["Вясна"] аказвала розныя 
віды дапамогі ахвярам палітычных 

рэпрэсіяў у Беларусі", – заявіла 
Тацяна Рэвяка, калега Бяляцкага 
па "Вясне", старшыня Беларуска
га Дому Правоў Чалавека ў Вільні. 
Сотні ахвяраў у Беларусі атрымалі 
прававую ды іншыя віды дапамогі 
ад "Вясны". 

Арышт Алеся Бяляцкага зьяў
ляецца новым крокам, скіраваным 
на падаўленьне грамадзянскай су
польнасьці і дэлегітымізацыю пра
ваабарончай дзейнасьці ў Бела
русі – беспрэцэдэнтныя рэпрэсіі 
адбываліся ў краіне з 19 сьнеж
ня 2010 году, і наступам на гэтага 
выбітнага праваабаронцу ўлады 
паказваюць сваю гатоўнасьць да 
падаўленьня крытычных галасоў. 

Мы заклікаем беларускія ўлады 
за бясьпечыць неадкладнае і без
умоў нае вызваленьне А. Бяляцкага. 

Мы заклікаем адмяніць артыкул 
193.1 КК РБ для забеспячэньня вы
кананьня сусьветных і еўрапейскіх 
нормаў, якія датычацца права на 
свабоду аб'яднаньняў. 

Мы таксама заклікаем міжна
родную супольнасьць выка рыс
тоўваць сваю палітычную волю, 
уладу і сілу, каб патрабаваць гаран
таваньня праваабаронцам Бела
русі магчымасьць ажыцьцяў ляць 
сваю законную і мірную дзейна
сьць у галіне правоў чалавека без 
страху рэпрэсіяў і абмежавань няў, 
уключаючы судовы перасьлед.

Неадкладна вызваліць Алеся Бяляцкага! 

Беларускі Дом Правоў Чалавека  ў выгнаньні ў Вільні, Літва
Дом Правоў Чалавека ў Баку (ад імя наступных НДА):
– Аб’яднаньне па абароне правоў жанчын імя В. Аліевай (APWR)
– Азербайджанскае аб’яднаньне юрыстаў
– Праваабарончы Цэнтр Азербайджану (AHRC)
– Інстытут па свабодзе і бясьпецы рэпарцёраў (IRFS)
– Таварыства юрыдычнай адукацыі
– Інстытут па правах мас-медыя
– Таварыства гуманітарных дасьледаваньняў
– Жаночая Асацыяцыя за рацыянальнае разьвіцьцё (WARD)

Дом Правоў Чалавека ў Сараева (ад імя наступных НДА): 
– Аб’яднаньне жанчын-грамадзянак "Renaissance"
– Фундацыя CURE
– Хельсінскі Камітэт па Правах Чалавека ў Босніі і Герцагавіне
– Рэгіянальны каардынатар для моладзевых групаў
– Сербская Грамадзкая Рада – Рух за роўнасьць – Рада Сараеўскага кантону
– Цэнтр "Жанчына і грамадзтва"

Дом Правоў Чалавека ў Осла (ад імя наступных НДА): 
– Health and Human Rights Info
– Фундацыя Дамоў правоў чалавека
– Нарвежскі Камітэт па Бірме
– Армянскае Хельсінскае Аб’яд наньне (Арменія)
– Журналісцкі клуб Армянскага Хельсінскага Аб’яднаньня (Арменія)
– Грамадзянская Беларусь (Рэспубліка Чэхія) 
– Civil Rights Defenders (Швецыя)
– Дацкі Інстыт па правах чалавека (Данія)
– Аб’яднаньне Helsinki Citizen, Vanadzor (Арменія)
– Index on Censorship (Велікабрытанія)
– Юрысты супраць ката вань няў(Арменія)
– НДА M’ART (Украіна)
– Östgruppen – Шведзкая ініцыятыва за дэмакратыю і правы чалавека (Швецыя)
– Публічная інфармацыя і патрэба ў ведах (Pink Armenia) (Арменія)
– Фундацыя па правах чалавека Rafto (Нарвегія)
– Украінскі Хельсінскі праваабарончы саюз
– Жонкі палітзьняволеных Арменіі (Арменія)
– Жаночы рэсурсны цэнтр Арменіі Shahkhatun (Арменія)
– Моладзевы праваабарончы рух (Расійская Федэрацыя)

5 жніўня 2011

4 жніўня 2011 г. у межах крымі
нальнай справы, узбуджанай 
па ч. 2 арт. 243 Крымінальнага 
кодэксу Рэспублікі Бела русь – 
"утойваньне прыбыткаў у асаб
ліва буйным памеры" – быў 
затрыманы старшыня Права
абарончага цэнтру "Вясна", віцэ
прэзідэнт FIDH Алесь Бяляцкі. 
Санкцыя ў межах артыкулу, які 
інкрымінуецца Алесю Бяляцка
му, прадугледжвае пазбаўлень
не волі на тэрмін да сямі гадоў з 
канфіскацыяй маёмасьці.

Затрыманьню вядомага пра
ваабаронцы папярэднічалі пера
трусы ў яго дома і на лецішчы, на 
офісе ПЦ "Вясна".

Крымінальную справу ў да
чыненьні да Алеся Бяляцкага мы 
адназначна ўспрымаем як распра
ву і помсту за ягоную шмат гадовую 
праваабарончую дзейнасьць, а 

Amnesty International 
прызнала 
Алеся Бяляцкага 
вязьнем сумленьня
Amnesty International заявіла 

пра гэта 11 жніўня, далучыўшы-
ся да петыцыі міжнародных пра-
ваабарончых арганізацыяў за не-
адкладнае і безумоўнае вызва-
леньне кіраўніка "Вясны" і віцэ-
прэзідэнта Міжнароднай федэра-
цыі за правы чалавека Алеся Бя-
ляцкага.

"Беларусь мае права караць  
за ўтойваньне падаткаў як за 
злачынства. Але абвінавачань-
ні, прад'яўленыя Алесю Бяляцка-
му, палітычна матываваныя. Ён – 
вязень сумленьня, затрыманы за 
ажыцьцяўленьне праваабарон-
чай працы, і ён павінен быць неад-
кладна вызвалены", – адзначыла 
эксперт Amnesty International па 
Беларусі Хэза Макгіл ў заяве ар-
ганізацыі ад 11 жніўня. 

Паводле яе словаў, адмаў-
ляючы ў рэгістрацыі легітым-
най няўрадавай арганізацыі і па-
збаўляючы яе магчымасьці ад-
крыта функцыянаваць, Беларусь  
"не пакідае такім актывістам як 
Алесь Бяляцкі іншага выбару, 
акрамя як выкарыстоўваць бан-
каўскія рахункі ў суседніх краінах 
для фінансаваньня сваёй працы".

У заяве канстатуецца, што 
 пасьля прэзідэнцкіх выбараў 
2010 году "Вясна" і яе супра-
цоўнікі патрапілі пад ціск з боку 
ўладаў, які пастаянна ўзмацня-
ецца на фоне паўсюднага пе-
расьледу інстытутаў грамадзян-
скай супольнасці ў Беларусі.

Абсерваторыя па абароне пра
ваабаронцаў зьвярнулася да бе
ларускіх уладаў з нагоды апошніх 
падзеяў у справе Алеся Бяляцкага.

"Абсерваторыю праінфарма
валі пра факты перасьледу акты
віс таў кампаніі за вызваленьне 
старшыні Праваабарончага цэн
тру "Вясна" і віцэпрэзідэнта FIDH 
Але ся Бяляцкага. 

23 жніўня 2011 году ў выніку 
правядзеньня акцыі за вызвалень
не старшыні "Вясны" ў Магілёве 
былі затрыманыя журналісты Алі
на Скрыбунова і Яўген Глушакоў, 
а таксама актывіст Павел Вара
шылаў. Актывісты былі дастаўле
ныя ў аддзяленьне міліцыі і вызва
леныя праз дзьве гадзіны без скла
даньня пратаколаў.

У той жа дзень падчас падобнай 
акцыі на Кастрычніцкай плошчы ў 
Менску былі затрыманыя шэсьць 
актывістаў, у тым ліку Зьміцер Са
лаўёў, Марына Статкевіч, Алег Мац
кевіч і Алена Лапцёнак. Актывісты 
былі дастаўленыя ў аддзяленьне 
міліцыі, вызваленыя ў той самы 
дзень без складаньня пратаколаў.

У той жа дзень у час акцыі ў 
пад трымку старшыні "Вясны" га
радзенская міліцыя затрымала 
праваабаронцу Віктара Сазона
ва. Пасьля складаньня пратако
лу па факце незаконнага вырабу 
друкаванай прадукцыі сп. Сазонаў 
быў вызвалены; неўзабаве мусіць 
адбыцца суд па ягонай справе. 
24 жніўня гарадзенская міліцыя 
правяла ператрус у офісе мясцо
вых актывістаў, канфіскаваўшы 

таксама як імкнень не зьнішчыць 
Праваабарончы цэнтр "Вясна" і 
запалохаць увесь праваабарончы 
рух у Беларусі. 

Праваабарончы 
цэнтр "Вясна": 
1. Патрабуе неадкладнага 

вызваленьня Алеся Бяляцкага 
і спыненьня крымінальнага пе
расьледу ў адносінах да яго.

2. Заяўляе пра намер працяг
ваць сваю працу, паколькі нашая 
арганізацыя – людзі аб’яднаныя 
верай у важнасьць сваёй місіі па 
абароне правоў і свабодаў гра
мадзянаў Беларусі.

3. Выказвае шкадаваньне, што 
дзяржаўныя органы Лі тоўскай 
Рэспублікі стварылі спрыяльныя 
ўмовы для зьяўленьня крыміналь
най справы ў дачынень ні да Але
ся Бяляцкага.

4. Заклікае міжнародную су
польнасьць ужыць усе магчымыя 
сродкі палітычнага і прававога 
ціску на ўрад Беларусі ў мэтах 
вызваленьня Алеся Бяляцкага і 
ўсіх палітычных вязьняў.

Праваабарончы цэнтр "Вяс
на" канстатуе, што рэпрэсіўныя 
дзеяньні беларускіх уладаў вя
дуць  да далейшай ізаляцыі краі
ны і ставяць Беларусь пад пагро
зу магчымых эканамічных санк
цыяў, віна за ўвя дзеньне якіх 
цалкам кладзецца на ўрад.

Мы выказваем падзяку ўсім 
калегамправаабаронцам, гра
мадзкім дзеячам, журналістам, 
усім грамадзянам Беларусі і 
іншых краінаў, якія выказваюць 
падтрымку Алесю Бяляцкаму і 
нашай арганізацыі.

6 жніўня 2011

Помста за праваабарончую дзейнасьць
Заява Праваабарончага цэнтру "Вясна"

два сістэмныя блокі кампутараў, 
некаль кі маек з надпісам "Свабоду 
Але сю Бяляцкаму!" і асобнікі пра
ваабарончых бюлетэняў.

У дадатак да вышэйзгаданых 
фактаў перасьледу, 23 жніўня сп. 
Салаўёў быў дапытаны сьлед
чым Дэпартаменту фінансавых 
расьсьле даваньняў Камітэту дзяр
жаўнага кантролю ў сувязі з крымі
нальнай справай, узбуджанай су
праць старшыні "Вясны". Сп. Са
лаўёў і ягоны адвакат былі выму
шаныя даць падпіску аб неразга
лошваньні.

Акрамя гэтага, 23 жніўня сын 
старшыні ПЦ "Вясна" Адам Бяляцкі 
быў аштрафаваны на 350 тысячаў 
рублёў Цэнтральным судом Менску 
па абвінавачаньні ў дробным хулі
ганстве у час пратэсту супраць па
вышэньня цэнаў на паліва, які ад
быўся ў Менску 22 жніўня. Абсер
ваторыя выказвае занепакоенасьць 
з прычыны таго, што сын старшыні 
ПЦ "Вясна" стаў ахвярай расправы 
з Алесем Бяляцкім за ягоную пра
ваабарончую дзейнасьць.

Абсерваторыя заклікае беларус
кія ўлады неадкладна спыніць пера
сьлед праваабаронцаў, а таксама 
патрабуе тэрміновага і безумоўнага 
вызваленьня сп. Алеся Бяляцкага, 
незаконны арышт якога зьяўляецца 
пакараньнем за ягоную правааба
рончую дзейнасьць" – паведамля
ецца ў сумесным звароце Міжна
роднай федэрацыі правоў чалаве
ка (FIDH) і Міжнароднай арганіза
цыі супраць катаваньняў (OMCT), 
распаўсюджаным 24 жніўня.

Спробы запалохаць праваабаронцаў 

гэтым узьнікае шэраг пытань
няў: чаму гэта адбылося ця
пер, а не, скажам, у 2006ым 
ці 2008ым гадах? Тым больш, 
што фармальная падстава для 
крымінальнага перасьледу Ал
еся і іншых сябраў "Вясны" з 
2006га заўсёды была пад ру
кой – сумнавядомы артыкул 
193.1 Крымінальнага кодэксу. 
Балазе, ні  Алесь, ні я, ні іншыя 
сябры "Вясны" не хавалі, што 
працягваюць дзейнасьць у ме
жах арганізацыі, нягледзячы на 
яе ліквідацыю Вярхоўным Су
дом Беларусі ў 2003 годзе.

Тое, што Праваабарончы 
цэнтр  "Вясна" аказвае ў тым 
ліку і матэрыяльную дапамогу 
ахвярам палітычных рэпрэсіяў 
і парушэньня правоў чалавека, 
ні для каго не было таямніцаю. 
Пра месца знаходжаньня офі
су "Вясны" ведаюць практыч
на ўсе грамадзкапалітычныя 
акты вісты краіны, якія трапля
лі пад перасьлед  з боку ўладаў. 
За 15 гадоў свайго існавань
ня ПЦ "Вясна" аказаў дапамо
гу тысячам беларусаў. Пра гэта 
ведаюць сваякі палітвязьняў, 
сваякі зьніклых у 1999ым го
дзе палітыкаў, тысячы белару
саў, якія падвяргаліся розным 
адміністрацыйным спагнаньням 
за сваю грамадзкапалітычную 
дзейнасьць.

Падчас падзеяў 2006га, 
пост сьнежаньскіх падзеяў 2010
га і лета 2011га ПЦ "Вясна" 
засьведчыў, што можа дзейс
на аказваць  дапамогу рэпрэ
саваным нават ва ўмовах, калі 
гэтыя рэпрэсіі набываюць маса
вы характар. Падчас маўклівых 
акцыяў пратэсту менавіта ў ПЦ 
"Вясна" былі перададзеныя гра
шовыя сродкі, сабраныя гра
мадзянамі ў дапамогу рэпрэса
ваным удзельнікам акцыяў. Для 
мяне асабіста гэта было пра
явай поўнага і абсалютнага да
веру да арганізацыі з боку бела
рускай грамадзянскай суполь
насьці і пацьверджаньнем высо
кага аўтарытэту "Вясны" ў Бела
русі. Усе апошнія месяцы на офі
се "Вясны" не сканчаўся наплыў 
людзей, якія былі арыштаваныя 
ці ашрафаваныя за тое, што 
адважыліся пляс каць у далоні 
на вуліцах родных гарадоў. 
Прычым працавалі мы і працяг
ваем працаваць фактычна ад
крыта, нікуды не хаваючыся. 

Ведалі пра гэта і сьпец
службы краіны. Недарэмна 

падчас апошніх ператрусаў на 
офісе "Вясны" і асабістай ква
тэры Бяляцкага супрацоўнікаў 
КДБ цікавілі выключна фінанса
выя дакументы: распіскі, квітан
цы і г.д. Таму логіка ўладаў мне 
падаецца тут абсалютна зразу
мелай. Летнія "маўклівыя акцыі" 
засьведчылі пра павелічэнь
не пратэстных настрояў у гра
мадзтве, асабліва на фоне эка
намічнага крызісу, што аха
піў краіну. Улады знаходзяц ца 
ў прадчуваньні "гарачай" во
сені, зімы, а, магчыма, і вяс
ны 2012 г. Зьнішчэньне струк
туры, якая аказвае рэальную 
дапамогу ахвярам палітычных 
рэпрэсіяў, у дадзенай сітуацыі 
прыярытэт для сьпецслужбаў. 
У "Вясне", якая так доўга муля
ла ім вочы, беларускія ўлады 
ўгле дзелі сур’ёзную пагрозу. 
Прычым настолькі сур’ёзную, 
што, нават разумеючы і веда
ючы пра вялікі негатыўны роз
галас і магчымыя ня менш не
гатыўныя наступствы, выра
шылітакі ізаляваць  Бяляцкага. 
А гэта не жарты – узяць  ды па
садзіць дзейнага віцэпрэзідэн
та адной з найстарэйшых і уплы
вовых міжнародных арганіза
цыяў – Міжнароднай Федэрацыі 
за правы чалавека. Горш было 
толькі з прэзідэнтам FIDH, які 
быў расстраляны падчас фа
шыстоўскай акупацыі Францыі ў 
гады другой сусьветнай вайны. 
Я ўжо не кажу пра такія рэчы як 
праваабарончая міжнародная 
салідарнасьць, якая па сваёй 
сіле не саступае салідарнасьці 
журналісцкай. 

Тым ня менш, улады пайшлі 
на гэтыя крокі, прычым адра
зу пасьля менскіх падзеяў 19 
сьнеж ня 2010 г. Менавіта з 
гэтага дня пачаўся асаблівы ін
тарэс сьпец службаў да "Вяс
ны" – два ператрусы на офісе, 
ператрусы на асабістай ква
тэры і лецішчы Алеся. Усяго за 
апошнія сем месяцаў офіс "Вяс
ны" перажыў пяць уломваньняў 
прадстаўнікоў міліцыі і КДБ. А 
чаго вартая па стаянная дэфа
мацыя Бяляцкага і "Вясны" ў 
дзяржаўных СМІ. Вядома, што 
"Вясна" і асабіста  Алесь Бя
ляцкі – прынцыповыя і жорст
кія крытыкі дзеючага рэжыму. 
Бяляцкі неаднаразова заклікаў 
да жорсткіх санкцыяў з боку ЕЗ 
у дачыненьні да рэжыму Лука
шэнкі – у сувязі з сістэматыч
нымі і грубымі парушэньня
мі правоў чалавека ў краіне. 

Адзін  з такіх выступаў Бяляц
кага ў ПАСЕ выклікаў асабліва 
негатыўную рэакцыю Лукашэн
кі і дзяржаўнага тэлебачань
ня. Пасьля гэтага мне здалося, 
што расправа над Алесем – гэта 
пытаньне часу… 

Трэба адзначыць, што ўлады 
даўно і грунтоўна рыхтава
ліся для гэтай "сьпецапера
цыі". Прычым прапрацоўва
лі розныя варыянты яе прак
тычнага ажыць цяўленьня. Ад 
ужывань ня артыкулу 193.1 Кры 
мінальнага кодэксу ў дачыне
ньні найперш да кіраўніка ар
ганізацыі "Вясна" (пра што 
сьведчыць папярэджань не Ге
неральнай пракуратуры Рэс
публікі Беларусь, вынесенае 
Алесю Бяляцкаму ў лютым гэта
га году) да іншых магчымых 
варыянтаў. І гэты іншы магчымы 
варыянт быў прадастаўлены 
сьпец службам Беларусі Мін
юстам суседняй Літвы. Вядома, 
варыянт адправіць Бяляцкага за 
краты за нібыта ўтойвань не па
даткаў мае значна больш пера
вагаў для ўлады, чым ужывань
не відавочна палітычнага ар
тыкулу 193.1 КК. Беларускай 
і міжнароднай грамадз касьці 
заўсёды можна паспрабаваць  
растлумачыць, што арыштава
ны не праваабаронца, а звычай
ны "укланіст", які чамусьці не 
хацеў сплочваць  у бюджэт род
най дзяржавы падаходны пада
так з замежнай дапамогі ахвя
рам палітычных рэпрэсіяў гэтай 
жа дзяржавы.     

Інфармацыя пра нашыя бан
каўскія рахункі ў Вільні была 
перададзеная Мінюстам Літвы 
ў Беларусь яшчэ ў сакавіку 
гэтага году. Толькі напрыканцы 
чэрвеня я і Алесь былі выклі
каныя ў раённыя аддзяленьні 
Міністэрства па падатках і збо
рах, дзе нам былі прад’яўленыя 
акты камеральных праверак і 
раздрукоўкі банкаўскіх рахун
каў. Прычым на ўсіх дадзеных 
раздрукоўках стаялі штампы 
ДФР. Такім чынам, фармаль
на ДФР мог узбудзіць крыміна
льную справу ў дачыненьні да 
Але ся як мінімум у чэрвені – 
на пачатку ліпеня. Аднак не ўз
будзіў. Прычым ні мне, ні Але
сю не было абмежавана пра
ва на выезд за межы краіны, 
хаця фармальныя падставы 
для гэтага былі. У  Але ся скла
далася ўражаньне, што ўлады 
адмыслова праз падатковую 
інспекцыю паказалі яму гэтыя 
дакументы – даючы такім чы
нам час на роздум. Вядома, 
для ўладаў Беларусі было б ле
пей, калі б Бяляцкі сам выра

    (Пачатак на стар. 1)

Палітычная расправа



5 
 Ï

ðà
âà

 í
à 

âî
ëþ

   
Ï

ð
àâ

àà
á
àð

î
í÷

û
 á

þ
ë
å
òý

íü
Фа

кт
ы

№11-12
(296-297)

4 жніўня 2011 г. у межах крымінальнай справы, узбуджанай па   ч. 2 
арт. 243 Крымінальнага кодэксу Рэспублікі Беларусь – "утойваньне 
прыбыткаў у асабліва буйным памеры" – быў затрыманы старшыня 
Праваабарончага цэнтру "Вясна", віцэпрэзідэнт FIDH Алесь Бяляц
кі. Санкцыя ў межах артыкулу, які яму інкрымінуецца, прадугледжвае 
пазбаўленьне волі на тэрмін да сямі гадоў з канфіскацыяй маёмасьці.

Шаноўнае спадарства, "Вясне" патрэбна Ваша салідарнасьць!

Мы распачынаем кампанію па зборы паручальніцтваў за Алеся 
Бяляцкага ад усіх грамадзянаў. Паручальніцтвы мы будзем пера
даваць у органы пракуратуры Беларусі. Гэтая працэдура прадугле
джана артыкулам 121 Крымінальнапрацэсуальнага кодэксу Рэс
публікі Беларусь.

Юрыдычнае абгрунтаваньне
Крымінальнапрацэсуальны кодэкс Рэспублікі Беларусь у сваім 

артыкуле 121 адной з мераў стрыманьня прадугледжвае паручаль
ніцтва. Дадзеная мера заключаецца ў тым, што асобы, што дасягнулі 
18 гадоў, выступаюць з хадайніцтвам на імя органаў пракуратуры з 
тым, каб да асобаў, якія да суда знаходзяцца пад вартай, была пры
менена мера стрыманьня – знаходжаньне на свабодзе (падпіска аб 
нявыездзе). У выпадку, калі асобы, за якіх прынята паручальніцтва, 
парушаюць умовы, то яны могуць быць зноў узятыя пад варту, а 
таксама ў дачыненьні да тых, хто выступіў з паручальніцтвам, можа 
быць ужытае пакараньне ў выглядзе штрафу. Сам факт наяўна
сьці паручальніцтваў аўтаматычна не цягне за сабой зьмены меры 
стрыманьня, але зьяўляецца вельмі важкай умовай для выхаду на 
свабоду асобаў, а таксама дэманструе сьледзтву і суду нашую са
лідарнасьць. Асобы, якія жадаюць падпісаць паручальніцтва, павін
ны персанальна ўласнаручна запоўніць бланк.

На падставе Вашых паручальніцтваў пракуратура можа вы-
зваліць з-пад варты Алеся Бяляцкага. 

Гэтую кампанію мы праводзім разам з нашымі партнерамі – бе
ларускімі праваабаронцамі, а таксама Міжнароднай федэрацыяй за 
правы чалавека (FIDH). Паручальніцтвы будуць зьбірацца ва ўсім 
сьвеце, і мы перакананыя, што шмат хто з сусьветна вядомых асо
баў падпішуцца пад гэтай заявай. 

Мы ставім перад сабой задачу ў самы бліжэйшы час сабраць ня 
менш за тысячу паручальніцтваў толькі ў Беларусі.

ПЦ "Вясна" шмат гадоў бараніў кожнага грамадзяніна, які трапляў 
у бяду, калі дзяржава парушала яго правы, грэбавала прынцыпамі 
маралі і законнасьці. Мы былі разам з Вамі ў судах, мы рабілі ўсё, 
каб палітычныя вязьні не заставаліся самнасам у турмах. За гады 
сваёй працы мы дапамаглі тысячам людзей, пішучы скаргі, звароты 
і заявы. Мы рабілі ўсё магчымае, каб і ў замежжы ведалі пра сітуа
цыю ў Беларусі. 

Абяцаем, што як бы далей ні разгортваліся падзеі, мы будзем 
працягваць сваю дзейнасьць па абароне правоў чалавека. 

16 жніўня суд Першамайскага раёну Менску адхіліў скаргу адва
ката на меру стрыманьня ў дачыненьні Алеся Бяляцкага.

Але цяпер мы просім у Вас дапамогі. 

Падпісацца пад паручальніцтвам можна тут:
Праваабарончы цэнтр "Вясна" – 
г. Менск, пр-т Незалежнасьці, 78а-48 
(тэл:. (017) 331 08 44)
Беларускі Хельсінскі Камітэт  – 
г. Менск, вул. К. Лібкнехта, 68-1201 
(тэл:. (017) 222 48 00) 
Беларуская асацыяцыя журналістаў – 
г. Менск, вул. Камсамоль ская, 7-32 
(тэл:. (017) 203 63 66)
Цэнтр па правах чалавека – г. Менск, вул. Кнорына, 3
(тэл:.(017) 287 30 00)

шыў іх праблему – вы ехаўшы за 
мяжу, эміграваўшы пад пагро
зай крымінальнага перасьледу. 
Скажу шчыра, што мы, сябры 
Рады ПЦ "Вясна", прапаноўвалі 
яму такі варыянт, паколь кі прад
бачылі магчымае разь віцьцё па
дзеяў. Аднак  Алесь адхіліў на
шыя прапановы. Ён сказаў, што 
ніколі не з’едзе з краіны і калі 
ўлады хочуць пасадзіць яго ў 
турму за тое, што ён дапама
гае людзям, то гэта праблема 
ўладаў.   

Аднак цяпер у сьледзтва 
складаная задача. Ім трэба да
казаць, што сумы грошай, пе
ралічаныя на рахунак Бяляц
кага, зьяўляліся яго асабістым 
прыбыткам. Згодна з нашым па
даткавым заканадаўствам, ме
навіта прыбытак падлягае па
даткаабкладаньню. У дадзеным 
выпадку гэтыя грошы паступа
лі на канкрэтна акрэсьленыя 
фондамі мэты і выкарыстоўва
ліся выключна на іх. Мы маем 
пераканаўчыя доказы таго, што 
дадзеныя грошы не зьяўлялі
ся асабістым прыбыткам Бя
ляцкага. Хоць наўрад ці гэтыя 
доказы будуць пераканаўчымі 
для нашых суддзяў, якія ўжо 
даўно ператварыліся ў "хлоп
чыкаў і дзяўчынак па выклі
ку" для абслугоўваньня чарго
вых "хапуноў"сілавікоў. Суд у 
Беларусі – рэч вельмі прадка
заль ная. 

Я ўсьведамляю, што арышт 
Бяляцкага – гэта не апошнія за
хады ўладаў у дачыненьні да 
"Вясны". Калі задача ўладаў 
заключаецца ў разгроме ар
ганізацыі, то гэта вымагае но
вых і новых арыштаў. Аднак 
лепшае, што цяпер мы можам 
зрабіць для Алеся, гэта заха
ваць дзея здольнасьць аргані
зацыі. Мы павінны прыкласьці 
намаганьні, каб дапамога ах
вярам рэпрэсіяў не спыняла
ся, як і іншыя накірункі нашай 
дзейнасьці. За 15 гадоў свайго 
існаваньня мы пабачылі і зведа
лі рознае. Мы мусім ісьці напе
рад, бо людзям патрэбная на
шая дапамога, бо мы патрэб
ныя людзям. Як кажуць на Ус
ходзе, "Прокопов лает, а кара
ван идёт". Мы будзем змагацца 
за вызваленьне ўсіх палітвязь
няў, за вызваленьне Алеся. І я 
проста ўпэўнены, што мы хутка 
ўсіх іх пабачым на волі. 

А "таварышам чэкістам і лу
кашыстам" я хацеў бы сказа
ць, што вы падавіцеся Бяляц
кім і мы, "вясноўцы", прыклад
зем для гэтага ўсе намаганьні. 

Валянцін СТЭФАНОВІЧ

Падпішыце паручальніцтва 
за Алеся Бяляцкага!
Зварот Праваабарончага цэнтру "Вясна"

Першыя крокі 
Нарадзіўся 25 верасьня 1962 

году ў Карэліі, у мястэчку Вяртсіля 
Сартавальскага раёну. У савецкія 
часы ў Сартавалах рабілі вядомыя 
на ўсю краіну лыжы. На іх тады ка
таліся даволі многія. Па тлумачу, 
чаму так далёка, бо я з беларус
кай сям’і. Пасьля савецкафінскай 
вайны трэба было асвой ваць да
лучаныя тэрыторыі, і ў запрыго
неных савецкіх сялянаў зьявілася 
магчымасьць вырвацца з "калгас
нага раю". Заможная некалі сям’я 
Бяляцкіх пасьля калектывізацыі 
ператварылася амаль у жабрац
кую. На пачатак 1940га году ша
сьцёра дзяцей майго дзеда Усьці
на пачалі пухнуць ад голаду, бо, 
літаральна, не было чаго есьці, ён 
вырашыў пакінуць родныя месцы, 
Рагачоўшчыну, і паехаў "па вяр
боўцы" на "акупаваныя землі".

Так мой бацька Віктар Усьціна
віч (1929 году нараджэньня) ў 10
ці гадовым узросьце апынуўся за 
Ладагай. Маці, Ніна Аляксандраў
на Кавальчук, родам з Нараўлян
скага раёну. У Карэлію яна трапіла 
таксама па вярбоўцы, але толькі 
ўжо па іншай. Было гэта пасьля ІІ 
Сусьветнай вайны. Мяне назвалі 
ў гонар майго дзеда. Спачатку ён 
быў у партызанах, а потым "пра
паў без зьвестак" на фронце. Па
знаёміліся яны там і ажаніліся ў 
1956 годзе, а ў 1964 годзе, калі 
мне было два гады, вярнуліся ў 
Беларусь. Аднак першыя дзіцячыя 
ўспаміны зьвязаныя менавіта з 
Карэліяй. Добра памятаю свой 
дзіцячы садок, шум рэчкі, праз 
якую па мосьце мяне везьлі на 
вазку ў ясьлі, і скалы вакол. Памя
таю пажар, які я зрабіў на варыўні, 
калі наклаў на электрычную плітку 
газетаў і ўключыў яе, а потым, калі 
яны загарэліся, а ад іх і фіранкі, па
бег у спальню, паскардзіўся маці, 
якая спала пасьля начной зьмены, 
і пасьпяхова ўцёк да суседзяў на 
першы паверх.

У тыя часы ў Беларусі пача
лі будавацца заводы, якім былі 
патрэбныя рабочыя кадры. Мае 
бацькі выбіралі паміж  шахтамі 
Салігорску і хімзаводам у Сьвет

лагорску. Паехалі ў Сьветлагорск 
Гомельскай вобласьці, бо ён зна
ходзіўся бліжэй да Рагачова і На
роўлі. З ім і зьвязана сьвядомая 
частка майго дзяцінства.

Жыць не было дзе, і рабочым 
дазволілі будаваць "времянки".  
Будавалі з усяго, што трапіла пад 
рукі, з дошак, заваліны засыпалі 
зямлёю. Зімою вецер аж гу дзеў у 
шчыліны, мышы бегалі па падло
зе. Адну я злавіў і паднёс маці ў 
падарунак. У нейкім сэнсе я быў 
файермэнам. Цяпер "урамянак" 
няма, а раней каля вакзалу паўз 
чыгунку там былі сапраўдныя 
трушчобы. Дык вось. Я падпа
льваў сваю "халупу" разы з тры. 
У савецкія часы дзіцячыя садкі 
былі перапоўненыя, падзець мяне 
было некуды, таму аднаго пакідалі 
ў хаце, старэйшы брат ішоў у шко
лу, а бацькі на працу. Кожны раз 
яны баяліся, што я згару ра зам з 
домам, і кожны раз Бог мяне аба
раняў. Неяк я знаходзіў запалкі і 
рабіў пажары. Шанцавала. То су
седзі заўважаць, то сам уцяку, калі 
нешта пачынала "тлець" і зьяўляў
ся першы дым. Зачынены у хаце, 
адзін раз разрэзаў нажніцамі ма
церчатую абіўку радыёпрыймача, 
шукаў там маленькага чалавечка, 
другі раз вываліў на ложак зямлю з 
вазону, а самую кветку парэзаў на 
дробныя кавалкі, так было прыго
жа – чорная зямля на белай пра
сьціне і зялёная кветка на ёй.

Вельмі любіў лазіць па дрэвах. 
Забіраўся высокавысока і ніхто ня 
мог зьняць. "Прыманівалі" цукер
камі. Унізе чакала вялікая крыў
да, бо замест абяцаных цукерак 
атрымліваў "па срацы".

У мяне быў любімы сабака 
Тузік. Часам ён прыносіў з лесу 
крыху прыдушаных зайцаў. Да
рэчы, нашая "времянка" стаяла 
сярод хваёвага лесу. Я любіў са
мастойна вандраваць – то на не
далёкі чыгуначны вакзал траплю, 
то ў лесе заблукаю, то яшчэ пай
ду куды, і бацькі баяліся, каб не 
здарылася нешта трагічнае. Яны 
палохалі тым, што калінебудзь 
мяне скрадуць цыганы. А цыганы 
тады жылі на вакзале і часта хадзі

лі паўз нас. Аднойчы на дарозе 
я заўважыў дзьвюх цыганак і па
думаў, што гэта "за мною". Ска
заў Тузіку "Фас!" і кінуўся ў атаку. 
Бедныя цыганкі…

Як чалавек, які вырас не "на 
асфальце", вельмі любіў зьбіраць 
грыбы. Асабліва, калі быў у бабулі 
па маці, у Красноўскай Будзе. За 
Нароўляй такія лясы! Побач мяжа 
з Украінай і грыбнікі хадзілі туды
сюды... Больш за 200 баравікоў 
ніколі не браў – не данесьці. Цяпер 
так рабіць немагчыма. Чарнобыль. 

У тыя гады стаў чытаманам, 
якім зьяўляюся і па сёньня. Пры
тым, ніхто мяне чытаць не ву
чыў. Асвоіў усё сам. У пяць гадоў 
па буквары, пытаўся ў старэйша
га брата – а што гэта за літара, а 
якая гэта? Потым пачаў чытаць і 
бацькі зьдзівіліся.  Да пятага класу 
любіў біцца, ня ведаў страху і ра
біў гэта пасьпяхова, бо ніхто не ча
кае ўдару ад ляўшы. А потым так 
захапіўся кнігамі, што стаў больш 
часу праводзіць у кватэры.

З ляўшы зрабілі праўшой, пры
мусілі  пісаць правай, таму на са
вецкую сістэму выхаваньня ў мяне 
крыўда з маленства.

Выбар лёсу
У Сьветлагорску скончыў ся

рэд нюю школу №5. З першага да 
апошняга класу адвучыўся там, 
а жыў праз дарогу. У першы клас 
пайшоў сам, без бацькоў, не хацеў, 
каб яны ішлі са мною. Вучняў было 
шмат, таму патрапіў я аж у першы 
"І". Клас у нас быў вельмі дружны. 
Ужо ў старэйшых класах езьдзілі 
"на бульбу", "на буракі", самаволь
на хадзілі ў паходы. Ня толькі ў 
школе, але і паза ёй мы ўвесь час 
"тусаваліся" ра зам. Што толькі не 
рабілі… Напрыклад, разам выпілі 
шмат партвейну. Дарэчы, паступілі 
ў інстытуты і ўніверсітэты потым 
амаль усе, бо вучыліся добра. 

Выбар лёсу
Пра іх дзейнасьць я пачуў за некалькі гадоў 
да таго, як асабіста пазнаёміўся з Алесем Бяляцкім. 
Апазіцыянераў новыя ўлады тады яшчэ толькі-толькі 
пачалі "зачышчаць", і гэта было для незалежных 
журналістаў чымсьці сенсацыйным. Каля Савецкага 
РУУС нас сабралася каля дзясятка. Ноч. Зімна. Нейкая 
дзяўчынка цікавіцца ўсімі абставінамі затрыманьня. 
Пытаюся ў калегаў, хто такая? І чую – нядаўна 
створаны праваабарончы цэнтр "Вясна-96".

Алесь БЯЛЯЦКІ.

Я абраў Гомельскі ўніверсітэт, 
дакладней беларускарускае ад
дзяленьне гісторыкафілалагіч
нага факультэту. Правучыўся там 
пяць гадоў. Кампанія ў нас была 
вельмі цікавая, бо разам сам мною 
вучыліся Анатоль Сыс (на два 
гады старэйшы), Эдуард Акулін і 
Сяржук Сыс (аднагрупнікі), Ана
толь Казлоў (маладзейшы на год), 
Вольга Куртаніч і Ліля Плыгаўка. 
Словам, дастаткова актыўная 
паэтычная беларуская сябрына. 

Менавіта там мы пачалі за
думвацца над пытаньнямі бела
рускай мовы, разьвіцьця гісторыі, 
культуры. Увогуле, лёсу Беларусі. 
Аналізаваць, што з гэтага будзе і 
ў якім мы становішчы знаходзім
ся. Мяне ўжо тады пачалі хваля
ваць пытаньні нацыянальнай ад
метнасьці, беларушчыны. Я яшчэ 
пасьля дзясятага класу хацеў на
пісаць ліст у "Известия" ці якую ін
шую цэнтральную газету пра не
справядлівае становішча з бела
рускай мовай, зрабіў чарнавік на 
5 старонак, але не перапісаў і не 
даслаў. Мо і добра, а то б не ба
чыць бы тады мне ўніверсітэту, да
вялося б ісьці на "хімдым" да баць
кі, гайкі круціць.

 У 1981 годзе на грошы, заро
бленыя ў будаўнічым атра дзе, ад
правіўся ў вандроўку па  гістарыч
ных мясьцінах Беларусі. Дзе 
на маршрутных аўтобусах, дзе 
"аўтастопам", дзе пешшу. Уража
ньняў было шмат. Галоўнае – бе
ларуская мова жыве! У адрозь
неньне ад цяперашняга часу на 
ёй сапраўды размаўлялі ў вёсках 
і мястэчках, амаль паўсюль.

Падчас той вандроўкі мне па
шанцавала пабываць у Мікала
еўшчыне, якая, як вядома была 
"родным кутом" Якуба Коласа. 
Якраз набліжалася 100годзе з дня 
нараджэньня дзядзькі Якуба, таму 
там працавалі нейкія мастакі. Ма
быць, такі быў дзяржаўны заказ. 
Самым актыўным з іх быў Мікола 
Купава. Мяне ўразіла іхняя бела
руская мова. Гэта і стала прычы
най знаёмства. Мікола спытаў: "Як 
цябе завуць?". Я адказаў: "Саша". 
А Купава сказаў: "Не, цябе завуць 
не Саша, а Алесь".  Так што з 19 
гадоў я стаў "Алесем", размаўляю 
выключна пабеларуску, і выра
шыў, што ўсё з гэтым зьвязанае 
будзе для мяне галоўным на ўсё 
астатняе жыцьцё. Фактычна так 
яно і атрымліваецца.

Дарэчы. Менавіта Купава па
знаёміў мяне з менскімі актывіста
містудэнтамі (сярод іх былі Вінцук 
Вячорка, Сяржук Сокалаў), якія 
потым і складуць "касьцяк" бела
рускіх адраджэнцаў хвалі 1990х. 
Ужо ў іх я браў негатывы з рознымі 
забароненымі выданьнямі 1930х 
гадоў, Міколы Ермаловіча і вёз у 

Гомель, дзе раздрукоўваў і даваў 
чытаць іншым.

У 1984 годзе я скончыў універ
сітэт і некалькі месяцаў папра
цаваў настаўнікам у Лельчыцкім 
раёне Гомельшчыны, а потым  
паступіў у аспірантуру Інстытута 
літаратуры Акадэміі Навук БССР.  
Гэта быў самы пачатак новай хва
лі нацыяналь нага адраджэньня і 
росквіт знакамітай творчай "Май
строўні". Праз яе прайшлі некалькі 
сотняў чалавек, большая частка з 
якіх і цяпер працуе на карысьць бе
ларушчыны.

Дарэчы, на гэты ж момант вы
падае і першая акцыя пратэсту. 
"Наверсе" вырашылі разбурыць 
дом, дзе  ў сярэдзіне XIX стагодзь
дзя была пастаўленая першая 
беларуская п’еса Вінцука Дуніна
Марцінкевіча, і актывісты "Май
строўні" наладзілі публічны супра
ціў. На акцыю з плакатамі выйшлі 
каля дзе сяці чалавек (Вінцук Вя
чорка, Зьміцер Саўка ды іншыя), і 
вельмі хутка апынуліся ў міліцыі. 
Праз пэўны час усіх адпусьцілі. 
Камуністычная ўлада зрабіла 
выгляд, што нічога неардынарна
га не адбылося. 

Праз паўгода мяне прызвалі 
ў Савецкую армію, бо ніякіх  ад
тэрміновак для аспірантаў тады 
не было. Служыў пад Сьвяр
длоўскам, механікамвадзіце
лем браніраванага цягача ў ар
тылерыйскім зьнішчальным су
працьтанкавым батальёне.

Аднойчы адбыўся такі выпа
дак. У "аккамулятарных" было ве
льмі цёпла і салдаты там узімку 
адсыпаліся, калі была вольная 
хвіліна. У тым ліку і я. Адзін раз 
прачынаюся – няма побач май
го земляка. Праз 10  і 20 хвілі
наў – тое самае. А на вуліцы мі
нус 20. Устурбаваўся, выйшаў, каб 
паглядзець. Аказалася, тэхнічны 
парк, пакуль мы спалі, здалі пад 
ахову і малады паставы з Арменіі 
ўвесь час трымаў яго "на мушцы 
аўтамата". Упрасіць адпусьціць не 
ўдалося, давялося вылазіць праз 
вакно і бегчы да разваднога, до
бра, што знаёмага, сяржанта, каб 
аддаў загад адпусьціць.

На жаль, армейская служ
ба складалася ня толькі з такіх 
"прыколаў" і давалася мне цяж
ка. Не фізічна – маральна. Дум
камі я быў у Беларусі. З вой ску 
"выскачыў", як "корак з пляш
кі". Пасьля салдацкай службы 
былі прадугледжаныя яшчэ і 
двухмесячныя афіцэрскія кур
сы. Атрым ліваць лейтэнанцкія 
"зорачкі" ня стаў, зрабіў "дэмбе
льскі акорд", каб толькі не заста
вацца на лішнія месяцы ў вой
ску і вярнуўся вучыцца. Як ка
жуць, чыстыя пагоны – чыстая 
сумленьне.

суПраць Ветру
Калі з арміі я зволіўся ў запас, 

то ў беларускай сталіцы дзьмулі 
ўжо новыя вятры. Было заснавана 
і актыўна працавала моладзевае 
аб’яднаньне "Талака", ва ўнівер
сітэце і розных інстытутах зьявілі
ся шматлікія нефармальныя гру
поўкі. Вясной 1986 году адбыў
ся і першы разгон моладзі, якая 
ў Траецкім прадмесьці спрабава
ла сьвяткаваць "Гуканьне вясны".  
Улады падбухторылі былых "аф
ганцаў" пабіць "фашыстаў", якія 
рэальна ж вучыліся ў мастацкай 
школе імя Івана Ахрэмчыка. 

Грамадзтва ў той час было ў 
нейкім сэнсе наэлектрызаванае, і 
ў мяне адразу зьявілася шмат но
вых вельмі цікавых знаёмых. Асо
баў сапраўды каларытных. Дастат
кова нагадаць толькі аднаго Алега 
Бембеля, у бацькоўскім доме якога 
цяпер музей і дзе неаднойчы пра
ходзілі літаратурныя, паэтычныя і 
філасофскія сустрэчы.

Мы стварылі больш вузкае 
кола, у якое тады ўваходзілі Він
цук Вячорка, Сяргей Дубавец, 
Алесь Суша, Сяргей Воюш, я, Ге
надзь Сагановіч ды яшчэ некаль
кі асобаў. Дзейнічалі ў канспіра
тыўным стылі, зьбіраліся ў заводз
кай падсобцы на радыятарным, 
дзе тады грузчыкам працаваў Вік
тар Івашкевіч, які таксама быў на
шым аднадумцам, у дзіцячым са
дочку, дзе па начох вартаваў не
хта з маіх сяброў, распрацоўвалі 
планы дзейнасьці і ставілі перад 
сабою цалкам палітычныя мэты. 
Нагадаю, што ішоў толькі 1986 
год. Калі б пра ўсё даведаліся ад
паведныя органы, для нас гэта б 
не скончылася дабром…

Зноў пашанцавала. Пачаўся 
час перабудовы і магчымась ці 
для працы зьявіліся значна боль
шыя. Тое, за што на пачатку 80х 
жорстка перасьледавалі, ў дру
гой палове дзесяцігодзьдзя ста
ла амаль законным. Зразумела, 
пры пэўных канспіратыўных мо
мантах, бо сама сістэма застава
лася такой, якою яна была раней. 
Уся нашая дзей насьць падзяліла
ся на дзьве часткі.

Падпольная. Ня больш за тузін 
аднадумцаў вырашаў стратэгіч
ныя накірункі дзейнасьці і най
больш эфектыўныя шляхі да
сягненьня нашай мэты. Друка
валіся яны ў часопісу "Бурачок", 
за распаўсюд якога міліцыянты 
ўпершыню арыштавалі брата Вік
тара Івашкевіча – Яўгена.

Другі момант – легальны. 
Гутарка пра працу гэтак званых 
"нефармальных" арганізацыяў, 
што аб’ядноўвалі моладзь па ін
тарэсах. Адну з іх мы прыдумалі 

    (Працяг на стар. 8-9)

і стварылі разам з Анатолем Сы
сом – таварыства маладых літа
ратараў "Тутэйшыя".

Сітуацыя сярод пішучай мо
ладзі таксама была дастаткова 
крытычная. Творцы ўжо хацелі 
пісаць так, як хацелі, каноны са
цыялістычнага рэалізму ня то
лькі не спрацоўвалі, але ад іх ужо 
блажыла. Хацелася чагосьці ін
шага, больш праўдзівага. Калі 
на першае нашае паседжаньне 
ў інтэрнат Анатоля Сыса (вуліца 
Акадэмічная) сабралася дзевяць 
чалавек, то літаральна праз два 
месяцы на гэтыя сходы прыход
зіла ўжо па некалькі дзясяткаў ма
ладзёнаў. Сёньня гэта "хрыбет" 
сучаснай беларускай літаратуры. 

Такім чынам, маё жыцьцё як 
бы падзялілася на дзьве паловы – 
літаратурны дасьледчык і грамад
зкая дзейнасьць, бо мяне абра
лі прэзідэнтам "Тутэйшых". І пер
шае цалкам залежала ад другога. 
Адбываўся злом эпохі. Валіліся 
былыя аўтарытэты, друкаваліся 
неабгрунтавана забытыя пісьмень
нікі, людзі пачыналі размаўляць на 
забароненыя тэмы. Словам, уска
лыхіваньне грамадзтва было вель
мі значным. І адпаведны водгук пе
ратвараўся  ў пэўны супраціў. На 
працягу некалькі гадоў ішло балан
саваньне паміж дазволеным і не. 
Урэшце людзі перасталі баяцца.

У 1987 годзе адбыўся сплаў 
па Дзьвіне супраць пабудовы там 
гідраэлектрастанцыі, першыя 
"Дзя ды", першы паход на Кура
паты, які прайшоў адразу пасьля 
друкаваньня "Лімам” артыкулу Зя
нона Пазьняка, а таксама мітынг у 
абарону Верхняга гораду. 

 Некаторыя памылкова лічаць, 
што першыя "Дзяды" прайшлі ў 
1988 годзе, калі ў Менску запахла 
міліцэйскай "чаромхай". На самой 
справе гэта ня так. Яны былі пра
ведзеныя на год раней каля пом
ніка Янкі Купалы. Па сутнасьці там 
адбыўся мітынгрэквіем. Адпавед
ная "заяўка" была пададзеная сво
ечасова, аднак ніякай рэакцыі на 
яе не было, таму тыя 300 чалавек, 
што прыйшлі, ня ведалі, чым усё 
скончыцца. Дзякуй Богу,  "хапуна" 
не адбылося. Кіраўніцтва краіны 
банальна разгубілася, бо за  60 га
доў савецкай улады ніякіх "непад
кантрольных" мітынгаў не было. 

І вядома, "Дзяды" каля Мас
коўскіх могілак, які праводзілі 
"Тутэйшыя" ды іншыя грамадзкія 
аб’яднаньні. Заяўку ў Мінгарвы
канкам падавалі я і Анатоль Сыс. 
Да нас далучылася гарадзкое Та
варыства аховы помнікаў і куль
туры, якое тады ачольваў мастак 
Васіль Шаранговіч, але яны потым 
"адпалі", бо ўлады афіцыйна заба
ранілі правядзеньне гэтага сьвя
та, у "сувязі 60годзьдзем камсо
молу", якое адзначалася менавіта 
тады. Хаця ўлады неаднаразова  
прызывалі на яе не хадзіць, мы 
вырашылі правесьці акцыю. На
ват спрабавалі  запалохаць. Гэта 
выклікала супрацьлеглую рэак
цыю. На нашае зьдзіўленьне, на 
"Дзяды88" прыйшлі тысячы лю
дзей. Улады рыхтаваліся да раз
гону і недапушчэньня акцыі. Ужо 
пазьней у рукі мне трапіў даку
мент  з рэгламентацыяй, што яны 
зьбіраліся рабіць. Адна група ней
тралізуе лідараў, іншая захоплівае 
сродкі агучваньня і г.д. Па гэтым 
сцэнары яны і дзейнічалі.

Мяне арыштавалі адразу. Трэ
ба сказаць, што рэзананс ад гэтай 
акцыі для іх быў вельмі неча
каным.  Грамадзтва абурылася, 
народ пачаў думаць над тым, што 
адбываецца вакол і што трэба ра
біць. Улічваючы, што месяц перад 
тым быў створаны арганізацый
ны камітэт Беларускага народна
га фронту, гэта дало новаму руху 
тысячы прыхільнікаў. Дэмакратыч
ныя зьмены ў Беларусі пачалі ад
бывацца вельмі імкліва. Ніхто та
кога прадбачыць ня мог. Юнацкая 
мара пра незалежнасьць краіны 
стала рэальнасьцю. Дарэчы, у 
1988 годзе я атрымаў першы ў 
сваім жыцьці штраф – 200 савец
кіх рублёў. Гэтыя грошы сабралі 
калегі па інстытуце літаратуры АН. 
Мабыць, тады ў ва мне і пачаў на
раджацца будучы праваабаронца. 

НоВыя колеры
Аспірантуру я скончыў  вясной 

1989 году, але кандыдацкай ды
сертацыі не абараніў, бо ўжо па
чаліся такія часы, што на абаро
ну не хапіла часу. Яна датычыла
ся публіцыстычнай беларускай 
паэзіі пачатку XX стагодзьдзя, вер
шаў Янкі Купалы, Якуба Коласа, 
Максіма Багдановіча, Алеся Гару
на, якія прарочылі зьмену сітуацыі 
і заклікалі народ да абуджэньня. У 
нейкай ступені нашыя часы супа
далі, таму мне гэта было асабліва 
цікава. На базе дысертацыі ў 1991 
годзе выпусьціў кніжку "Літарату
ра і нацыя"  і вырашыў, што гэтага 
дастаткова. 

Асабліва браць на працу мяне 
не хацелі. Спрабаваў уладкавацца 
ў Магілёўскі, або Віцебскі педін
стытуты. Дарэмна. У Акадэмію 
мяне браць не хацелі таксама, бо 
за часы вучобы  двойчы фармаль
на выганялі з аспірантуры за дзей
насьць, пра якую казалася раней. 
Кожны раз "абыходзілася". Дырэк
тар інстытуту літаратуры Віктар 
Каваленка быў добрым чалавекам 
і заўсёды мяне абараняў. Афіцый
на яны сказалі партыйным уладам 
"о’кей", правялі сход інстытуту, дзе 
віцэпрэзідэнт акадэміі Іван На
вуменка крычаў: "Як такое можа 
быць, што адзін аспірант двум 
акадэмікам і шасьці дактарам у 
шапку насраў!", прынялі адпавед
ную пастанову аб выключэньні. 
Аднак, калі праз два дні я прыйшоў 
забіраць дакументы, Каваленка 
казаў: "Вучыцеся, Алесь, вучыце
ся!". Парадоксы тых часоў.

Нікуды не хацелі браць, таму 
па размеркаваньні заставаўся 
толь кі Гомель, адкуль я і прыехаў. 
Але  зьявілася магчымасьць "за
чапіцца" за Менск, дакладней за 
музей Гісторыі беларускай літа
ратуры, які толькітолькі пачынаў 

Выбар лёсу
    (Пачатак на стар. 6-7)

Мітынг з нагоды 930годзьдзя Менску, 1997 год.  
Алесь БЯЛЯЦКІ і Андрэй МЕЛЬНІКАЎ.

працаваць. Туды былі патрэбныя 
новыя дасьледчыкі, і пры дапа
мозе сьвядомых дзяўчат, якія там 
працавалі, перш за ўсё "талакоўкі" 
Ірыны Марачкінай, мяне ўзялі.

Па Саюзе ішла "хваля" (з сама
га верху), калі выбіралі кіраўнікоў 
розных прадпрыемстваў і ўста
новаў. Неўзабаве такі конкурс аб
вясьцілі і ў суседнім музеі Мак
сіма Багдановіча. Я працаваў ма
лодшым навуковым супрацоўнікам 
і вырашыў узяць у ім  удзел. Было 
чатыры кандыдаты, але ўсе га
ласы аддалі мне. Так вырашыў ка
лектыў. Трэба адзначыць, што гэта 
выклікала ў міністэрстве куль туры, 
мякка кажучы, непаразуменьне. 
Там добра ведалі маю папярэд
нюю біяграфію. Месяц  зацьвяр
джэньня не было, а потым тага
часны міністр Яўген Вайтовіч мах
нуў рукою – прызначайце.

У прафесійным плане пера
да мною паўсталі новыя задачы, 
таму што музея, як звычайнай 
экспазіцыі яшчэ не было. А быў 
будынак, складзеныя ў фондах 
экспанаты, экспазіцыйны план, цу
доўныя дзяўчаты, сярод якіх аса
бліва хацеў бы адзначыць разум
нічку Веру Мікуту і выдатнага ма
стака, творцу мастацкага вобразу 
музею Эдуарда Агуновіча. У 1991 
годзе меркавалі шырока сьвятка
ваць 100годзьдзе Максіма Багда
новіча, і да гэтай даты планавала
ся адкрыцьцё музею ў Траецкім 
прадмесьці.

Пачалася літаральна "ша
лёная" праца. Шмат ў чым яна 
была зьвязаная з мастакамі, экс
пазіцыйным бачаньнем сітуацыі, 
чаго не было раней, экспанатамі, 
навуковай працай і з "асабліва
сьцямі" тагачаснага Савецкага 
Саюзу. У краіне панаваў татальны 
дэфіцыт. Давалі грошы, за якія не
магчыма было штонебудзь купіць, 
кантролю з боку міністэрства ку
льтуры вялікага не было, але 
была вялізная ўнутраная адказ
насьць. Мы павінны былі зрабіць 
гэты музей у тэрмін. Дзякуй Богу, 
усё атры малася. Праз пару гадоў 
пась ля адкрыцьця экспазіцыя му
зея атрымала Дзяржаўную прэмію 
Беларусі.  

Цікавы момант. У 1990 годзе 
мяне абралі дэпутатам сталіч
нага гарсавету, і калі ў 1991 го
дзе там разглядалася пытань
не нацыяналь най сімволікі, я за
гадзя прынёс белчырвонабелы 
сьцяг, які перад гэтым упрыгож
ваў фае музея. Пась ля ўхвалы 
гарсаветам новай нацыянальнай 
сімволікі, гэты сьцяг праз некалькі 
хвілінаў залунаў над будынкам 
Мінгарвыканкаму. Першы ў краі
не. За два тыдні да таго, як ён стаў 
дзяржаўным.

Пакуль працаваў у музеі, за 
дырэктарства асабліва не тры
маўся, разглядаў музей як нацыя
нальную пляцоўку, а не сховішча 
мёртвых рэчаў, таму там больш 
за год месьцілася дубаўцоўская 
"Наша Ніва", тулілася нейкі час 
герменчукоўская "Свабода", пра
водзіліся сходы Управы і Сойму 
БНФ, адбывалася сьвяткаваньне 
ўніяцкіх калядаў, зьбіралася Бела
руская каталіцкая грамада, былі 
зарэгістраваныя дзясяткі няўрада
вых арганізацыяў. Адным словам, 
музей быў напоўнены сучасным 
беларускім жыцьцём.

Дырэктарам прапрацаваў да 
1998 году і зволіўся па асабістым 
жаданьні. За час майго кіраўніцтва  
музей адчыніў яшчэ тры экс
пазіцыі ў розных будынках (адну 
нават у Яраслаўлі), праводзіў 
значную навуковую працу, у ім пра
ходзілі шматлікія літаратурныя ім
прэзы. Як мне падаецца, музей у 
тыя часы быў адным з лепшых у 
краіне.

ГукаНьНе ВясНы
Калі вясной 1996 году стала 

канчаткова зразумела, куды павя
дуць краіну новыя ўлады і што но
вую хвалю нацыянальнага адра
джэньня чакаюць нялёгкія часы, 
мы вырашылі стварыць грамад
зкую праваабарончую арганіза
цыю, якую так і назвалі – "Вяс
на96".  Галоўная мэта – салідар
ная падтрымка першых палітыч
ных зьняволеных. А яшчэ дзеля 
таго, каб аказваць юрыдычную 
дапамогу ахвярам палітычных 
рэпрэсіяў, зьбіраць і распаўсю
джваць праваабарончую інфар
мацыю, праводзіць адукацыйную 
праваабарончую працу. 

Дапамога была рознай. У тым 
ліку і матэрыяльнай. "Першы блін" 
у гэтым сэнсе атрымаўся даволі 
незвычайны. Адзін з дабрачынцаў 
прывёз паўтоны ўсялякай ежы – 
макароны, цукар, розныя крупы і 
г.д. "Сарціроўкай" па пакетах, якія 
затым раздаваліся пацярпелым, 
займаліся ўсе нашы валанцёры.

Два першыя гады я працаваў 
у "Вясне" паралельна з працай у 
музеі. А потым адтуль вымушаны 
быў сысьці, мае літаратуразнаў
чая і музейніцкая біяграфіі цалкам 
ператварыліся ў праваабарончую.

Шчыра кажучы, калі  ствара
лі гэтую арганізацыю, я не думаў, 
што яна праіснуе так доўга. Лічыў,  
праз 23 гады (максімум 5) патрэба 
ў ёй ўвогуле адпадзе, і мы вернем
ся да звычайнай працы – музей
най, літаратурнай, навуковай, па
літычнай. На жаль, памыліўся.

Сярод  таго, чым зараз мы зай
маемся, асабліва хачу выдзяліць 
назіраньне за выбарамі  –  вось 

без чаго немагчымыя якіянебудзь  
зьмены па вызначэньні. У нашай 
сітуацыі гэта надзвычай важна, 
там тое, дзякуючы чаму тыя людзі, 
якія прыйшлі ў 1994 годзе, так доў
га застаюцца пры ўладзе. Калі б у 
нашай краіне ўсё адбылося праз
рыста і дэмакратычна, улада ўжо 
памянялася б, і не адзін раз.  

Партнёрамі "Вясны" сёньня  
зьяўляюцца больш за тузін міжна
родных і замежных арганізацыяў, 
а сам праваабарончы цэнтр пры
няты сябрам у дзьве міжнародныя 
структуры. У тым ліку і ў вядомую 
Міжнародную федэрацыю пра
воў чалавека (FIDH) са штабква
тэрай у Парыжы, якая аб’ядноўвае 
 больш за 170 праваабарончых ар
ганізацыяў з усяго сьвету. На кан
грэсе ў Лісабоне ў 2007 годзе мяне 
абралі віцэпрэзідэнтам FIDH.  

Двойчы нарвежскія парламен
тарыі вылучалі маю кандыдату
ру на атрыманьне Нобелеўскай 
прэміі міру. І галоўнае ў гэтым 
была не асоба. Мэта іншая – 
прыцягнуць увагу міжнароднай 
супольнасьці да сітуацыі з права
мі чалавека ў Беларусі.

А рацыя, на жаль, такая ёсьць. 
Ня буду пералічваць усё, што ад
бываецца падчас гэтак званай 
"лібералізацыі пабеларуску". 
Адзначу толькі: у "Вясну" штогод 
з розных прычынаў зьвяртаюцца 
па дапамогу некалькі тысячаў бе
ларусаў. А гэта кажа пра многае. 

У 1998 годзе Праваабарончы 
цэнтр "Вясна96" быў зарэгістра
ваны, праз 2 гады, са зьяўлень нем 
філіяў, стаў арганізацыяй рэспублі
канскага маштабу. Сёнь  ня сябра
мі гэтай структуры зьяў ляюц ца не
калькі сотняў валанцёраў. У 2003 
рэгістрацыю скасавалі і не аднавілі 
пасёньня. Ні пад старой, ні пад но
вай ("Наша вясна") назвай. 

Фактычна мы вярнуліся да 
таго, з чаго я пачынаў у сваёй ма
ладосьці, але ўжо на іншым уз
роўні, з мільёнамі прыхільнікаў дэ
макратыі і правоў чалавека ў краі
не. Наперадзе яшчэ вялікая пра
ца, і, як і раней, жніва шмат, а сей
бітаў мала.

аўтарскае Пасьляслоўе
Нашая сустрэча адбылася 25 

лістапада 2009 году. Скажу шчыра, 
што раней я ставіўся да мясцовых 
праваабаронцаў даволі скептыч
на. Маўляў, чым менш у нашай 
краіне становіцца розных правоў, 
тым больш зьяўляецца тых, хто 
іх абараняе. А падчас размовы 
зразумеў, што Алесь Бяляцкі зма
гаецца з афіцыйнымі ўладамі не 
дзеля піяру, а каб больш за гэта 
не змагаўся ніхто.

Аляксандр ТАМКОВІЧ

10 жніўня суддзя Гомельска
га абласнога суда Васіль Бягун 
прыняў рашэньне пра адмену па
становы пра 15сутачны арышт 
права абаронцы Анатоля Паплаў
нага. Паводле пастановы аблсу
да, рашэньне суддзі Цэнтральна
га раёну Гомеля Алены Цалковай 
адмененае і справа накіраваная ў 
той жа суд на паўторны разгляд ін
шаму суддзі.  

Падставай для прызнаньня па
становы суда першай інстанцыі 
незаконнай паслужыў адміністра
цыйны пратакол, складзены на 
спадара Паплаўнага супрацоўніка
мі міліцыі Цэнтральнага раёну Го
меля, у якім не былі пазначаныя 

Калегія Міністэрства юстыцыі 
Беларусі зацьвердзіла рашэньне 
аб спыненьні дзеяньня ліцэнзіі 
адваката Тамары Сідарэнкі.

30 жніўня адбылося пасе
джаньне калегіі Міністэрства 
юстыцыі Рэспублікі Беларусь, 
на якім разглядаліся пытаньні 
спыненьня дзеяньня ліцэнзіяў 
асобных адвакатаў. На ім было 
зацьверджана рашэньне ква
ліфікацыйнай камісіі па пыта
ньнях адвакацкай дзейнасьці 
Міністэрства юстыцыі Рэспублікі 
Беларусь  ад 16 жніўня 2011 г. аб 
спыненьні дзеяньня ліцэнзіі ад
ваката Т. Сідарэнка. Афіцыйныя 
падставы спыненьня дзеяньня 
ліцэнзіі пакуль невядомыя. 17 
жніўня адвакат Т. Сідарэнка па
вінна была праходзіць пазачар
говую атэстацыю разам з адва
катамі юрыдычнай кансуль тацыі 
Ленінскага раёну Менску. Аднак, 
нягледзячы на гэта, не чакаючы 
вынікаў працы атэстацыйнай 
камісіі, кваліфікацыйная камісія 
Міністэрства юстыцыі прыняла 
рашэньне аб спыненьні дзеянь
ня яе ліцэнзіі.

Сідарэнка Тамара Аляксан
драўна працуе адвакатам з 1978 
г. у юркансультацыі Ленінскага 
раёну Менску (сьпецыяль ны да
звол (ліцэнзія на занятак  адва
кацкай дзейнасьцю  № 506,  ад 26. 
12. 2003 г.). Зьяўляец ца юрыстам 
вель мі высокага ўзроўню, неадна
разова была кіраўніком стажыро
вак маладых адвакатаў, карыста
ецца вялікім аўтарытэтам у калек
тыве.Нагадаем, што раней ана
лагічная працэдура пазбаўлення 
ліцэнзіі была ўжытая да іншых ад
вакатаў, якія працавалі па крымі
нальнай справе аб падзеях 19 
 сьнежня 2011 году.

У ходзе расьсьледаваньня на 
стадыі папярэдняга расьсьледа
ваньня і разгляду ў судзе крымі
нальнай справы аб падзеях 19 
сьнежня 2010 году абараняла 
Ул. Някляева. Таксама, пасьля 
пазбаўленьня ліцэнзіі адваката 
А. Агеева, абараняла А. Міха
левіча. На стадыі папярэдняга 
расьсьледаваньня неаднаразо
ва заяўляла аб парушэньні пра
воў Ул. Някляева як пры затры
маньні, так і пры ўтрыманьні пад 
вартай. У ходзе разгляду спра
вы ў судзе заяўляла аб поўнай 
невінаватасьці Ул. Някляева і 
прасіла суд апраўдаць яе пад
абароннага.

Нагадаем, што раней анала
гічная працэдура пазбаўлень
ня ліцэнзіі была ўжытая да 
іншых адвакатаў, якія абараня
лі ўдзель нікаў падзей 19 сьнеж
ня 2010 году. Былі пазбаўле
ныя ліцэнзіі адвакат А. Агееў, 
які бараніў А. Міхалевіча, яго 
маці адвакат Т. Агеева, яго жон
ка адвакат З. Залеўская, ад
вакаты У. Тоўсьцік і Т. Гарае
ва, якія баранілі І. Халіп. Ад
вакат Павел Сапелка, які ба
раніў А. Саньнікава, быў вы
ключаны са складу Менскай 
гарадзкой калегіі адвакатаў па 
прадстаўлень ні Міністэрсва 
юстыцыі Рэспублікі Беларусь.  
Трое з гэтых адвакатаў (П. Са
пелка, Т. Агеева, А. Агееў) зьяў
ляліся сябрамі Прэзідыуму 
Менскай гарадзкой калегіі адва
катаў – органу адвакацкага са
макіраваньня.

Таксама раней у ходзе раз
гляду на пасяджэньнях пазачар
говых атэстацыйных камісіяў не 
былі атэставаныя адвакаты, якія 
ўдзельнічаюць у справе аб па

дзеях 19 сьнежня 2010 году, Д. 
Ліп кіна, якая бараніла М. Ліха
віда, Г. Бахціна, якая бараніла І. 
Халіп, а таксама А. Бурак, якая 
бараніла А. Класкоўскага і А. Ля
бедзьку. Беларускія правааба
рончыя арганізацыі падрыхта
валі зварот да сьпецдакладчыка 
ААН у пытаньнях незалежнась ці 
суддзяў і адвакатаў, у якім праін
фармавалі аб пазбаўленьні адва
кацкіх ліцэнзіяў Бахціной, Ліпкі
най, Агеевай і іншых фактах ціс
ку на абаронцаў арыштаваных за 
Плошчу. Мін'юст вымушаны быў 
публічна заявіць, што ня будзе 
пазбаўляць ліцэнзіяў адвакатаў 
Г. Бахціну і Д. Ліпкіну.

Такім чынам, колькасьць ад
вакатаў, якія пазбаўленыя магчы
масьці ажыцьцяўляць прафесій
ную дзейнасьць па ініцыятыве 
Міністэрства юстыцыі Рэспублікі 
Беларусь і былі зьвязаныя тым 
ці іншым чынам з крымінальнай 
справай аб падзеях 19 сьнежня, 
дасягнула 7 чалавек. Таксама 
вельмі вялікая колькасьць адва
катаў, якія ўдзельнічалі ў гэтай 
справе і якія падпалі пад ціск з 
боку Міністэрства юстыцыі ў хо
дзе шматлікіх праверак і працы 
атэстацыйных і кваліфікацый
ных камісіяў.

Сёмага адваката пазбавілі ліцэнзіі...

зьвесткі пра сьве дак, што давалі 
паказаньні супраць праваабарон
цы ў судзе.

11 жніўня гомельскі правааба
ронца А. Паплаўны накіраваў зая
ву генеральнаму пракурору Рыго
ру Васілевічу з просьбай узбу дзіць 

крымінальную справу ў дачыне
ньні да суддзі А. Цалковай. Па
плаўны лічыць, што ў дзеяньнях 
суддзі суда Цэнтральнага раёну 
Гомеля  А. Цал ковай утрымліваюц
ца прыкметы злачынства, праду
гледжанага часткай 1 арт. 392 КК 
(вынясеньне заведама неправа
суднага прысуду, рашэньня ці ін
шага судовага акту).

Паплаўны таксама зьвярнуў
ся з заявай да пракурора Цэн
тральнага раёну Гомеля, у якой 
просіць даць прававую ацэнку су
працоўнікам міліцыі Цэнтральнага 
раёну Гомеля, якія яго затрымліва
лі, а потым складалі ў дачыненьні 
да яго адміністрацыйны пратакол.

Пастанова пра арышт Анатоля Паплаўнага адмененая

Тамара СІДАРЭНКА.

Анатоль ПАПЛАЎНЫ.

Амаль пяць месяцаў пры 
зачыненых дзьвярах у 
Вярхоўным судзе 
слухалася крымінальная 
справа супраць старшай 
сьледчай Генеральнай 
пракуратуры па асабліва 
важных справах 
Сьвятланы Байковай.

Байкова была арыштаваная 
25 лютага 2010 году супрацоўніка
мі КДБ. Справы ў дачыненьні да 
яе былі распачатыя КДБ 24 люта
га па прыкметах складаў злачын
стваў, прадугледжаных артыкула
мі 399 (незаконнае вызваленьне 
ад крымінальнай адказнасьці) і 
426 (перавышэньне ўлады або 
службовых паўнамоцтваў) Крымі
нальнага кодэксу. 6 месяцаў яна 
знаходзілася ў "амерыканцы", а 
ў жніўні мінулага году яе перавя
лі пад хатні арышт.

Справа Байковай на першых 
парах выявіла процістаяньне між 
КДБ і Генеральнай пракуратурай. 
Генпракурор Рыгор Васілевіч 
выносіў пратэст па затрыманьні 
сваёй падначаленай, але суд яго 
адхіліў. Тады Васілевіч адмовіў
ся падоўжыць тэрмін утрымань
ня Байковай пад вартай. Тым ня 
менш, праз нейкі час і генпраку
рор разьвёў рукі ўбок, сказаўшы: 
"Не ідэалізуйце сьледчага". Ён 
прызнаў, што ў сваёй працы Бай
кова часта перавышала службо
выя паўнамоцтвы. "Не заўсёды 
арышты былі абгрунтаванымі і 
законнымі", – сказаў Васілевіч.

Фактычна пасьля гэтага Гене
ральная пракуратура адмовілася 
падтрымліваць сваю калегу. Лю
дзі, што сутыкаліся з Байковай, 
адзначалі яе фанатычнасьць у 
працы.

За што ж арыштавалі Бай
кову? Сьледчая вяла справу з 
кантрабандай сярод брэсцкіх 
мытнікаў. Таксама ёю арышта
ваны быў былы кіраўнік Дэпар
тамента фінансавых расьсьле
даваньняў Анатоль Грамовіч, 
былы кадэбіст. Апошняму было 
прад’яўлена абвінавачаньне 
па артыкуле 258 "Стварэньне 
злачыннай арганізацыі і  ўдзел 
у ёй".

Летась у жніўні ў СМІ тра
пілі пратаколы допыту бізнэ
соўца Паўла Малочкі, які пра
водзіла Сьвятлана Байкова. 

Цікава яшчэ, што ў эфіры ў пе
радачы "Хросны бацька" на тэле
канале НТВ выйшаў відэадопыт 
Малочкі. Бізнэсовец на камеру 
расказваў асаблівасьці працы 
на мытні. Калі верыць яго сло
вам, то з кожнай фуры на хабар 
мытнікам, памежнікам і кадэбі
стам ішло да сямі тысячаў да
ляраў. Дарэчы, сам Малочка, які 
арганізоўваў праезды расейскіх 
машынаў, арыштаваны ня быў.

Яшчэ зьяўлялася інфарма
цыя, што крымінальную спра
ву разам з Байковай пачынаў 
раскручваць тагачасны міністр 
унутраных справаў Уладзімір На
вумаў, які пазьней з’ехаў у Мас
кву. Не выключалася, што арышт 
жанчыны мог быць помстай 
сьпец службаў за яе расьсьле
даваньні.

У турме Байкова трымала га
ладоўку, а таксама зьвярталася 
з адкрытым лістом да Аляксан
дра Лукашэнкі. У ім сьледчая пі
сала пра сваю невінаватасьць, а 
таксама прасіла кіраўніка дзяр
жавы аб літасьці, каб працягнуць  
барацьбу з "трутнямі". 

2 жніўня каля Вярхоўнага суда 
хадзілі сваякі Сьвятланы з квет
камі. Дакладны прысуд вядомы 
яшчэ ня быў. Тым ня менш, атры
малася засьпець абдымкі сьлед
чай з роднымі. Ёй адразу далі 
кветкі і марожанае.

"Яна заўжды верыла, што 
праўда пераможа. Спадзявала

ся, што яе выпусьцяць, – сказа
ла яе мама Яніна Іванаўна. – Ні 
за што сядзела. Яна вельмі мо
цны чалавек".

Пазьней прэссакратарка  
Вяр   хоўнага суда Настасься  Цы 
мановіч зачытала прысуд. Пер
шапачаткова Байкова абві на
вач валася ва ўчыненьні зла
чынстваў супраць правасуд
дзя, а таксама супраць інтарэ
саў службы (ч. 2 арт. 393 (пры
цягнень не ў якасьці абвінава
чанага заведама невінаватага), 
чч. 1, 2 арт. 394 (прымус да дачы 
паказаньняў), чч. 1, 2     арт. 397  
(заведама незаконныя за тры
маньне або ўтрымань не пад вар
тай), ч. 3 арт. 424 (злоўжывань
не ўладай або службовымі паў
намоцтвамі), ч. 3 арт. 426 (пера
вышэньне ўлады або службовых 
паўнамоцтваў)). З усіх абвіна
вачаньняў засталося толькі пе
ревышэньне службовых паўна
моцтваў. Па іншых артыкулах яе 
апраўдалі.

Яе асудзілі да 2 гадоў абмежа
ваньня волі без накіраваньня ва 
ўстановы адкрытага тыпу, то бок 
"хатняй хіміі". Пры гэтым прыз
наўшы, што ў дзеяньнях сьледчай 
не было злых намераў. Пад увагу 
ўзялі працяглы пе рыяд службы ў 
генпракуратуры, а таксама дзяр
жаўныя ўзнагароды. Калі браць 
пад увагу, што дзень турмы ідзе 
за два дні "хіміі", то тэрмін зьня
воленьня сьледчай скончыцца 
25 жніўня.

"Узяць пад увагу працяглую
і дасканалую службу"
Сьвятлану Байкову апраўдалі па чатырох з пяці абвінавачаньняў

Фо

  "
НН

"

Блізкія віншуюць Сьвятлану БАЙКОВУ (у цэнтры) з вызваленьнем.

2 жніўня каля ўваходу ў Горац
кую папраўчую калонію № 19, дзе 
адбывае пакараньне лідар Мала
дога Фронту Зьміцер Да шкевіч, 
пад трымаць палітвязь ня сабрала
ся каля 30 чалавек. Гэта паплеч
нікі Зьмітра, журналісты, актывісты 
апазіцыйных арганізацыяў. Сярод 
іх – старшыня АГП Анатоль Лябе
дзька, лідар кампаніі "Гавары праў
ду" Ула дзімір Някляеў. Яны патра
бавалі, каб кіраўніцтва турмы да
зволіла адвакату сустрэцца з лі
дарам Маладога Фронту Зьмітром 
Дашкевічам. Намесьнік начальніка 
калоніі адмовіў адвакату Анато
лю Мялеку ў сустрэчы з Дашкеві
чам з той прычыны, што нібыта 
сам Дашкевіч не пісаў заяўку на 
такую сустрэчу. Пасьля адмовы 

Арышты за 
салідарнасьць
Адміністрацыйныя працэсы 3 

жніўня і ў горацкім, і ў дрыбінскім 
судах распачаліся пасьля 18ай 
гадзіны, калі працоўны дзень ужо 
быў завершаны. Цягам усяго дня 
супрацоўнікі міліцыі адказвалі 
праваабаронцам, журналістам і 
сваякам затрыманых, што "нія
кай інфармацыі пра суды няма".   

"Такім чынам людзей пазбавілі 
права на атрыманьне дакладнай 
і своечасовай інфармацыі і права 
на прысутнасьць падчас разгляду 
справаў у судах, якія мусяць пра
ходзіць адкрыта. Гэтыя правы га
рантаваныя адпаведна артыкула
мі 34 і 114 Канстытуцыі Рэспублікі 
Беларусь," – адзначыў правааба
ронца Барыс Бухель. 

2 жніўня за пікет ля горацкай 
калоніі, дзе адбывае пакараньне 
лідар Маладога Фронту Зьміцер 
Дашкевіч, былі затрыманыя 15 
актывістаў дэмакратычных мо
ладзевых арганізацыяў. Іх абві
навацілі ў правядзеньні несанк
цыянаванай акцыі і непадпарад
каваньні супрацоўнікам міліцыі 
(адпаведна артыкулы 23.34 і 
23.4.КаАП РБ). Адзін з затры
маных, Уладзімір Радкевіч, быў 
адпушчаны, а астатнія ноч пра
вялі ў горацкім РАУС. З іх 10 ча
лавек 3 жніўня былі перавезены ў 
іншы раённы цэнтр – г.п. Дрыбін. 

У дрыбінскім судзе ўвечары 3 
жніўня разглядаліся адміністра
цыйныя справы журналісткі Та
цяны Шапуцькі (10 сутак арышту, 
нягледзячы на тое, што яна 
выконвала прафесійныя аба
вязкі), Юліі Міхайлавай (10 су
так арышту),  Вячаслава Барыса
ва (10 сутак арышту), Ганны Ша
рубы (13 сутак арышту), Насты 
Палажанкі (12 сутак арышту), 
Міколы Дземідзенкі (17 сутак 
арышту), Яўгена Скрабца (10 
сутак арышту), Аляксея Сян
чылы (7 сутак арышту), Рамана 
Паншына (5 сутак арышту).

У горацкім судзе былі асуджа
ныя Максім Сямёнаў (10 сутак 
арышту) і Аляксандр Вялітчан
ка (напачатку пакараны 7сутка
вым арыштам, які суддзя замяніў 
на штраф памерам у 1 мільён 50 
тысячаў рублёў, калі даведаўся, 
што хлопец мае інваліднасьць па 
зроку). Разгляд справы Рамана 
Васільева адбыўся 9 жніўня, па
колькі ён запатрабаваў адваката. 
У судзе супраць Рамана з абвіна
вачаньнямі выступілі 4 сьведкі з 
боку міліцыянтаў і супрацоўнікаў 
турмы. Маладзёна асудзілі на 10 
сутак арышту.

Нявеста палітвязьня Наста 
Палажанка распавяла пра вынікі 
су стрэчы Зьмітра з адвакатам 24 
жніўня. Да гэтага адвакату пяць 
разоў адмаўлялі ў такой магчы
масьці.

Паводле словаў Палажанкі, 
Зьміцер ня змог расказаць пра 
ўсе парушэньні: размова з адва
катам праходзіла ў прысутнась
ці супрацоўніка калоніі. Але ён 
распавёў пра зьдзекі, якія чыняц
ца ў адносінах да яго. Так, Да
шкевіч паведаміў, што намесь
нік начальніка па аператыўна
рэжымнай працы Аляксандр Ла
патка прымусіў Зьмітра ўсю ноч 
прастаяць на калідоры. А раніцай 
загадаў ісьці на працу. Пасьля 
адмовы Дашкевіч быў зьмеш
чаны ў карцар. Таксама Зьмі
цер паскардзіўся на нізкую тэм
пературу ў ШЫЗА і памяшкань
ні камернага тыпу, дзе цяпер 
знаходзіцца. Ён адзначыў, што 
 пасьля гадзіны сну даводзіцца 
паўгадзіны адціскацца ад пад

логі – каб сагрэцца. І ўжо цяпер 
просіць перадаць яму пальчаткі. 
Зьміцер Дашкевіч быў пераве
дзены ў ПКТ 10 жніўня тэрмінам 
на 1 месяц. Дагэтуль лідар Ма
ладога Фронту каля 2ух месяцаў 
правёў у штрафным ізалятары, 
гэтак званым ШЫЗА.

Зьміцер Дашкевіч і яго ад
вакат ня маюць магчымасьці 
 азнаёміцца з рапартамі, на пад
ставе якіх палітвязьня караюць. 
А значыць, і ня могуць іх абскар
джваць. Зьміцер ужо пазбаўле
ны ўсіх магчымых сустрэчаў. А з 
перадачаў яму да зволены толькі 
дзьве бандэролі на год па 2 кг.

Праваабаронца Андрэй Бан
дарэнка адзначыў, што ўжо блі
жэйшымі днямі Зьмітра могуць 
пазнаёміць з новай крыміналь
най справай. Па арт. 411 КК – 
злоснае непадпарадкаваньне 
патрабавань ням адміністрацыі 
папраўчай установы. Да двух га
доў, на якія Зьміцер асуджаны, 
могуць дадац ца яшчэ 12 гады.

Два месяцы ў карцары...

"Спыніце перасьлед"

паплечнікі Зьмітра разгарнулі пе
рад будынкам калоніі расьцяжку 
з надпісам "Спыніце перасьлед". 
Праз 5 хвілінаў зьявіліся супра
цоўнікі міліцыі і пачалі разганяць  пі
кет, тады пікетоўцы селі на зямлю. 
Міліцыянты забралі ў іх расьцяжку 
і пачалі затрымлі ваць моладзь. 
Лю дзі сталага веку абаранялі мо 
ла дзь,  адбыліся сутычкі ўдзе льні
каў з міліцыяй. Праз хвілінаў 10
15 пад’ехаў аўтазак, у які заштурх
нулі найбольш актыўных і павезь
лі ў мясцовы РАУС. Падчас раз
гону акцыі пратэсту затрымалі 15 
чалавек, сярод іх Яўген Скрабец, 
Наста Палажанка,Тацяна Шапу
цька, Юлія Міхайлава, Вячаслаў 
Барысаў, Мікола Дземі дзенка, Іван 
Шыла і іншыя.

Горкі, 2 жніўня 2011 году.

У Менску ў офісе АГП прай
шла прэсавая канферэнцыя 
былых вязьняў Глыбоцкай ка
лоніі № 13 і сваякоў вязьняў, якую 
наладзіла грамадзкая арганіза
цыя "Платформа". 

Былы вязень Глыбоцкай ка
лоніі № 13 Юры Лінга, а таксама 
сваякі іншых вязьняў распавялі 
пра зьдзекі, зьбіцьцё і неаказаньне 
медычнай дапамогі асуджаным, 
якіх трымаюць у гэтай установе. 
Сьведкі таксама кажуць пра фак
ты пратэстнага самапашкоджань
ня вязьняў ў калоніі. 

Юры Лінга вызваліўся з Глы
боцкай калоніі на пачатку ліпе
ня. Былы вязень кажа, што аса
біста ведае людзей, якія на знак 
пратэсту супраць дзеяньняў ад
міністрацыі зрабілі сабе фізіч
ныя пашкоджаньні: "Пасьля 12 
ліпеня вязьні, якіх трымалі ў ПКТ 
(памяшканьні камернага тыпу), 
пачалі патрабаваць пракурора, 
каб паскардзіцца на ўмовы, на 
тое, што людзей гэтак зьбіваюць. 
Але яны не жадалі сустракацца 
з пракурорам з Віцебску, бо ад 
яго не чакалі дапамогі, а патра
бавалі генеральнага пракурора. 
Ім адмо вілі, ужылі сьпецсродкі, і 
людзі сталі "ўскрывацца". Мікалай 
Разуеў парэзаў сабе жывот, Юры 
Канцява, якога прызналі інвалі
дам 2й групы пасьля зьбіцьця, 
таксама "парэзаўся". А таксама 
вязень Чыкін, гэтак яго ўсе звалі. 
І Ільля, малады чалавек. Ён пась
ля зьбіцьця "ўскрыўся" і страціў 
шмат крыві, быў блізкі нават да 
сьмерці".

Лідар грамадзкай арганізацыі 
"Платформа", сам былы вязень 
Бабруйскай калоніі Андрэй Бан
дарэнка прадставіў Сьвятлану Па
кунову, маці аднаго з асуджаных, 
якога трымаюць у Глыбоцкай ка
лоніі № 13. Жанчына пра катавань
ні ў гэтай калоніі распавяла па
водле словаў сына, Ільлі Кавер

нікава, які сказаў ёй на спаткань
ні: "Зьвяртайся куды заўгодна, бо 
горш ужо ня будзе".

"Яго заключылі ў карцар 12 лі
пеня за тое, што разам з іншымі 
абвясьціў галадоўку пратэсту су
праць незаконных дзеяньняў ад
міністрацыі. За гэта яго зьбілі гэтак, 
што ў яго апухлі рукі і ён ня мог ні
чога трымаць у руках. Я сама ба
чыла сьляды кайданкаў на руках, 
і ён паказаў вялікі шрам на руцэ 
– гэта ён мусіў перарэзаць сабе 
вены, каб спыніць зьбіцьцё, бо 
трываць было немагчыма. Але 
 больш ён распавесьці нічога ня 
змог, бо быў запалоханы, а там 
яшчэ заўсёды прысутнічае некаль
кі чалавек з адміністрацыі".

Паводле словаў Сьвятланы 
Пакуновай, зьбітых вязьняў тры
маюць у ПКТ, пакуль ня пройдуць 
сьляды зьбіцьця. Сын Сьвятланы 
асуджаны на 2 гады за ўгон старо
га "Масквіча". У момант злачынства 
Ільлі было толькі 17 гадоў. Паводле 
словаў Сьвятланы, яе сын пасьля 
зьбіцьця "мочыцца крывёю".

Маці Усевалада Сяргеева Галі
не Сяргеевай убачыцца з сынам не 
ўдалося. Чалавек, які вы зваліўся з 
Глыбоцкай калоніі, паведаміў ёй па 
тэлефоне, што яе сына "надзвы
чай моцна зьбілі". Жанчына зьвяр
нулася да начальніка калоніі Ула

дзіміра Раманчука, які паабяцаў ёй 
кароткае спатканьне з сынам. Але 
спатканьня маці так і не атрыма
ла. Да былога тэрміну пакараньня 
Усеваладу Сяргееву дадалі яшчэ 
9 месяцаў нібыта за злачынства, 
ўчыненае ўжо ў турме.

Сьведкі казалі, што скаргі на 
адміністрацыю калоніі ў Глыбокім 
да адрасатаў не даходзяць, а тых, 
хто скардзіцца, чакае помста. 
Таксама ўдзельнікі прэсавай кан
ферэнцыі казалі пра вельмі дрэн
нае медычнае абслугоўваньне ў 
калоніі і пра факты неаказаньня 
медычнай дапамогі тым, каму яна 
была патрэбная.

Андрэй Бандарэнка паведа
міў журналістам, што ідзе збор 
інфармацыі пра незаконныя дзе
яньні адміністрацыі ў беларускіх 
турмах. Паводле словаў сп. Бан
дарэнкі, асаблівую занепакое
насьць сярод абаронцаў правоў 
вязьняў выклікае сітуацыя вакол 
Зьмітра Дашкевіча, якога трыма
юць у калоніі ў Горках.

У МУС сьцьвярджаюць, што 
масавай спробы суіцыду на знак 
пратэсту ў калоніі № 13 у сярэдзі
не ліпеня не было. У міліцыі такса
ма паведамілі, што мелі месца 
асобныя выпадкі ўжываньня сілы 
супраць вязьняў, якія парушылі 
турэмную дысцыпліну.

Вязьні "рэзаліся" на знак пратэсту

13 жніўня на свабоду выйшлі памілаваныя 
прэзідэнтам фігуранты справы аб "масавых бес
парадках" 19 сьнежня 2010 году. З Бабруйскай ка
лоніі выйшлі на волю Зьміцер Дрозд, Арцём Грыб
коў і Сяргей Казакоў. Андрэй Пратасеня, які ад
бываў пакараньне ў той самай калоніі адмовіўся 
ад напісаньня прашэньня аб памілаваньні, таму 
застаўся за кратамі.

Калонію №15 пад Магілёвам пакінуў Яўген 
Сакрэт, з папраўчай калоніі №8 у Оршы выйшаў 
Васіль Парфянкоў. З папраўчай калоніі №3 у пасёл
ку Віцьба пад Віцебскам выйшаў на свабоду Ула
дзімір Яроменак. Сярод памілаваных таксама Ві

таль Мацукевіч. Вызвалены Аляксандр Квяткевіч, 
які адбываў пакараньне ў Івацэвічах.

Прозьвішча яшчэ аднаго памілаванага застава
лася невядомым. Дзявятым памілаваным фігуран
там крымінальнай справы па па дзеях 19 сьнежня 
2010 году стаў Уладзімір Хамічэнка. У калоніі №19 
каля Магілёву, дзе асуджаны адбываў пакараньне, 
заявілі, што Ула дзімір Хамічэнка адбыў па месцы 
жыхарства ў сувязі з памілаваньнем.

Нагадаем, што 11 жніўня прэзідэнт Аляксандр 
Лукашэнка памілаваў 9 фігурантаў крымінальнай 
справы, заведзенай пасьля падзеяў на плошчы Не
залежнасьці ў Менску 19 сьнежня 2010 году.

Памілаваныя выйшлі на свабоду

3 жніўня выйшаў на волю пась
ля 30сутачнага арышту за ўдзел 
у маўклівых акцыях пратэсту жы
хар Гомелю Руслан Усьціменка. 
Малады чалавек ужо ня зможа аб
скардзіць рашэньне суда, бо прай
шоў вызначаны законам тэрмін, 
а ў зьняволеньні ён ня мог гэтага 
зрабіць.

"Я лічу рашэньне суда і мой 
арышт цалкам незаконнымі. Мяне 
пакаралі за маю актыўнасьць як у 
інтэрнэце, так і на акцыях пратэсту. 
Калі я выплаціў штраф за першую 
акцыю пратэсту дробнымі гра
шыма, некалькі кілаграмаў, і гэта 
атры мала шырокі рэзананс, то 
яны вырашылі мяне як мага больш 
жорстка пакараць", – адзначыў сп. 
Усьціменка. 

Усьціменка кажа, што яму не 
дазвалялі тэлефанаваць з ізалята
ру часовага ўтрыманьня, хоць гэта 
і дазволена законам, і шматлікія 
арыштаваныя карысталіся гэтым 
правам. "У мяне было сем тэле

16 жніўня суддзя Мазырска
га раённага суда Аляксей Бялоц
кі пакараў кіроўцу мясцовага ма
шынабудаўнічага заводу Міхася 
Караткевіча штрафам у памеры 
105 тысячаў рублёў. Спадар Ка
раткевіч прызнаны вінаватым у 
арганізацыі ў горадзе маўклівых 
акцый пратэсту "Рэвалюцыя праз 
сацыяльную сетку". Суд палічыў, 
што старон ка ў сацыяльнай сетцы 
– гэта СМІ, запіс Міхася быў даступ
ны многім карыстальнікам, таму 
прызнаў яго вінаватым у арганіза
цыі акцыі.

"Гэта, вядома, абсурд: асудзілі, 
абы асудзіць. Як і хацелі міліцыян
ты, трэба было знайсьці арганіза
тара, і я стаўся крайнім. Натураль
на, буду абскарджваць пастано
ву на штраф", – сказаў Міхась Ка
раткевіч.

Вынясеньне выраку суддзя двой
чы пераносіў. Адвакат Караткеві
ча прывёў шмат недарэчнасьцяў у 
абвінавачваньні "інтэрнэтрэвалю
цыянера". Запіс на сваёй старонцы 
"ВКонтакте" пра сустрэчы па сера
дах а 19й гадзіне на плошчы Лені
на Міхась зрабіў у ліпені, а масавыя 
акцыі ў горадзе ладзіліся ад 8 чэр
веня. Апрача таго, сьведка ў судзе і 
аўтар адміністрацыйнага пратаколу 
падпалкоўнік міліцыі Сяргей Кадол 
заяўляў на паседжаньні, што ніякіх 
масавых акцыяў у горадзе міліцыя 
не зафіксавала, пратаколаў на "маў
чуноў" і тых, хто пляскаў у далоні, не 
складала. Адсюль  і пытань ні: дык як 

Суд пакінуў 
у сіле прысуд 
чалавеку без рукі 
за "плясканьне 
ў далоні"
Скаргу Канстанціна Капліна,  

асуджанага за ўдзел у акцыі маў-
клівага пратэсту 3 ліпеня, Гара-
дзенскі абласны суд пакінуў без 
задавальненьня. Між тым, інвалід 
Каплін, які ня мае правай рукі, быў 
затрыманы ў той дзень на Савец-
кай плошчы Гародні за тое, што, як 
вынікала з міліцэйскага пратаколу, 
ён "пляскаў у далоні". 6 ліпеня га-
радзкі суд Гародні прызнаў яго ві-
наватым ва ўдзеле ў незаконным 
шэсь ці і аштрафаваў на 1 млн. 50 
тыс.  рублёў. Гэта рашэньне Каплін 
абскардзіў у абласным судзе.

На судовым працэсе 9 жніўня 
суддзя Анатоль Заяц скаргу інва-
ліда не задаволіў. У Капліна была 
надзея на тое, што абласны суд ад-
меніць рашэньне гарадз кога суда. 
"Здавалася, дарослыя лю дзі па-
вінны разумець усё глупства такіх 
вось рашэньняў", – сказаў ён.

Паводле інфармацыі гарадзен-
скага праваабаронцы Віктара Са-
зонава, за апошнія 10-12 гадоў ні 
адна скарга, якая так ці інакш мае 
палітычны характар, не была за-
даволеная. "Створана сістэма, 
у якой ёсьць задача пасадзіць і 
аштра фаваць пэўную колькасьць 
людзей, і суддзі выконваюць гэта, 
усьведамляючы пры тым усю аб-
сурднасьць", – пракаментаваў ра-
шэньне суда праваабаронца.

фонных картак, я неаднаразова 
пісаў заявы на імя начальніка іза
лятару, але тэлефанаваць мне не 
дазволілі. Начальнік сказаў, што да 
мяне не дайшла чарга, хаця людзі , 
якія адбывалі пакараньне ў ІЧУ і 
патрапілі туды пазьней за мяне, 
тэлефанавалі", – падкрэсьліў ма
лады чалавек. 

Суддзя Цэнтральнага раёну 
Гомелю Алена Цалкова 4 ліпеня 
прызнала Ўсьціменку вінаватым 
у нецэнзурнай лаянцы і вынесла 
рашэньне пакараць яго 15 сутка
мі арышту. Малады чалавек быў 
затрыманы напярэдадні акцыі 
маўклівага пратэсту 2 ліпеня. На 
судзе супраць Усьціменкі сьвед
чылі міліцыянты. Яны сьцьвяр
джалі, што юнак быў затрыманы 
па скарзе грамадзяніна, які нібыта 
чуў ад Усьціменкі нецэнзурную ла
янку. Прычым скаржніка міліцыян
ты не апытвалі – той толькі паказаў 
пальцам на хлопца і сышоў. 

7 ліпеня Усьціменку даставілі 

з ізалятару ў суд, каб разгледзець  
адміністрацыйную справу за яшчэ 
адну "нецэнзурную лаянку". Яго 
затрымалі 29 чэрвеня на акцыі 
маўклівага пратэсту, але тады суд 
быў перанесены зза неабход
насьці выкліку сьведак. Справу 
Усьціменкі зноў разглядала суд
дзя Алена Цалкова. З невядомых 
прычынаў суд быў закрытым, на 
паседжаньне не пусьцілі ні жур
налістаў, ні маці Руслана. Суд
дзя зноў прызнала Усьціменку ві
наватым і прызначыла яму яшчэ 
15 сутак арышту. Такім чынам, 
Усьціменка правёў у ізалятары 
цэлы месяц.

мог арганізаваць Міхась тое, чаго 
не было? І што гэта за арганізатар, 
які запісам "ВКонтакте" заклікаў на 
плошчу мінакоў праз месяц пасьля 
пачатку падзеі?

Мазырскі праваабаронца Ула
дзімір Целяпун лічыць вынесены 
Караткевічу штраф палітычна ма
тываваным. Па ўсім відаць, што 
мазырскім сьпецслужбам трэба 
даць справа здачу, што праца з 
"рэвалюцыянерамі" праведзеная, 
арганізатары "маўклівых" акцыяў 
выяўленыя і пакараныя.

Нагадаем, што спадар Карат
кевіч зьмясціў інфармацыю з рас
кладам сустрэчаў на пл. Леніна як 
памятку для сябе. Але начальнік 
ААПП Мазырскага РАУС падпал
коўнік міліцыі С.П. Кадол угледзеў 
у гэтай інфармацыі  парушэнне Ад
міністратыўнага кодэксу. 11 ліпеня  
ён выклікаў Караткевіча на допыт, 
дзе склаў на яго пратакол  аб ад
міністрацыйным парушэньні па ч.1  
арт. 23.34 КаАП РБ.

На працягу чэрвеняліпеня 
Міхась  Караткевіч  чатыры разы 
за трым ліваўся з сябрамі супра
цоўнікамі Мазырскага РАУС. У 
яго былі ўзятыя адбіткі пальцаў, 
зроблены дагляд  асабістых рэ
чаў без панятых і складаньня 
адпаведных пратаколаў. На яго 
аказваўся ціск і па месцы працы: 
выклікалі ў ідэалагічны аддзел 
прадпрыемства, дзе прапанава
лі напісаць заяву на звальнень
не па асабістым жаданьні.

Асудзілі абы асудзіць

Месяц арышту за "лаянку"

Сябра Рады Праваабаронча
га цэнтру "Вясна" Уладзімір Лаб
ковіч лічыць, што ўзбуджэньне 
крымінальнай справы ў дачыне
ньні да сябраў Партыі БНФ Але
ся Каліты, Сяржука Семянюка і 
Максіма Губарэвіча "безумоўна, 
трэба разглядаць, як палітычны 
перасьлед".

"Зараз адбываецца спроба на 
пустым месцы сфальсіфікаваць 
крымінальную справу. Шматлікія 
відавочцы кажуць аб тым, што па
водзіны так званага пацярпелага 
былі правакацыйныя. Ён спраба
ваў распачаць бойку з усімі, хто 
ўваходзіў у памяшканьне офі
су Партыі БНФ, нават з жанчы
намі, людзьмі сталага веку, свае 
дзеянь ні аздабляў нецэнзурнай 
лаянкай. Таксама ён казаў, што ў 
яго ўсё "схвачено" з міліцыяй, і ён 
ведае, што ён робіць", – адзначае 
праваабаронца.

"Я вельмі спадзяюся, што ў 
тых, хто прыдумаў гэтую права
кацыю, хопіць здаровага сэнсу і 
розуму яе як мага хутчэй спыніць 
і не даваць гэтай справе разгар
нуцца. Бо інакш гэта будзе сьвед
чыць, што ўжо не ствараецца 
нейкая прававая афарбоўка дзе
ля ўжываньня рэпрэсіяў, а ўла
да пераходзіць да наўпроста
вых фаль сіфікацыяў крыміналь

25 жніўня лідар АГП Анатоль  
Лябедзька атрымаў за подпі
сам старэйшага сьледчага СУ 
ПР ГУУС Менгарвыканкаму ка
пітана міліцыі Д.У. Дышэнка 
спавешчань не аб спыненьні кры
мінальнага перасьледу.

У атрыманым палітыкам да
куменце сказана: "Паведамляем 
вам, што па крымінальнай спра
ве нумар 10011110362, узбуджа
най 2010/12/20 па ч.ч. 1, 2 арт. 293 
КК Рэспублікі Беларусь па факце 
ўчыненьня масавых беспарадкаў, 
крымінальны перасьлед у дачы
неньні да Лябедзькі А. В. паста
новай ад 2011/08/23 спынены на 
падставе п. 2 ч. Ст. 29 КПК ў су
вязі з адсутнасьцю ў дзеяньнях 
складу злачынства. Акрамя таго, 
Вам растлумачваецца, што ў ад
паведнасьці з ч. 1 арт. 253 КПК 
Рэспублікі Беларусь пастанова 
аб спыненьні крымінальнага пе
расьледу можа быць абскарджа
нае пракурору г. Менску".

ных справаў", – заявіў Уладзі мір 
Лабковіч.

Алеся Каліту, Сяржука Семя
нюка і Максіма Губарэвіча вінава
цяць у хуліганстве. Ім пагражае да 
6 гадоў зьняволеньня. Сьцьвяр
джаецца, што актывісты нібыта 
нанесьлі пабоі Алегу Гордысу – 
ахоўніку офіснага цэнтру, у які ня
даўна пераехала Партыя БНФ. 
Абвінавачаныя заяўляюць пра 
правакацыі з боку ўладаў і параў
ноўваюць заведзеную крыміналь
ную справу са справай Зьмітра 
Дашкевіча і Эдуарда Лобава.

Інцыдэнт з удзелам прадстаў
нікоў партыі БНФ і Алегам Горды
сам адбыўся 13 жніўня каля 10 
гадзінаў. Алесь Каліта так апісаў 
падзеі таго дня: "Ахоўнік быў на
падпітку, чапляўся да нас, абра
жаў, парваў на мне кашулю. Мы не 
пісалі на яго заяву, я адмовіўся пі
саць, бо стары чалавек, невядома, 
што там з ім... А ён паступіў такім 
чынам, што падаў заяву. Пакуль 
цяжка прадбачыць, што ён будзе 
казаць далей, але збольшага, зы
ходзячы са зьяўленьня ягонай за
явы і з таго, што, як высьветлілася, 
ужо і нейкая жанчына ёсьць у па
цярпелых, гэта відавочна палітыч
на матываваная справа. Рэжым 
спрабуе пазбавіць партыю БНФ 
актыўных фронтаўцаў".

Пасьля інцыдэнту была ўзбу
джа ная крымінальная справа па 
ч. 2 арт.339 (Хуліганства, ўчы
ненае групай асобаў). Падазра
ваных актывістаў выклікалі на до
пыт: Алеся Каліту і Сяржука Се
мянюка – на 25 жніўня, Максіма 
Губарэвіча – на 26 жніўня.

Сяржук Семянюк адзначыў, 
што допыт быў дастаткова ка
роткі. "Мы, параіўшыся з адвака
тамі, выбралі такую тактыку, што 
вырашылі на пытаньні сьледз
тва не даваць ніякіх адказаў, па
колькі мы ня верым, што гэтая 
справа аб’ектыўная. Мы лічым 
гэтую справу палітычна матыва
ванай, сфальсіфікаванай і, адпа
ведна, ня бачым сэнсу тлумачыць 
сьледз тву, што і як адбылося. Але 
мы адразу заяўляем, што ўсе 
свае довады, усе свае доказы на
шай невінаватасьці будзем распа
вядаць перад судом, які, я спад
зяюся, будзе адкрытым, і мы здо
леем даказаць, што мы невіна
ватыя", – распавёў актывіст Пар
тыі БНФ.

Максім Губарэвіч адзначыў, 
што пойдзе на допыт толькі тады, 
калі атрымае афіцыйнае паве
дамленьне ў пісьмовай форме, і 
ўжо пачаў кансультацыі з адвака
там, паколькі ўжо бачна, што "тут 
"шыюць" чарговую крымінальную 

Уладзімір ЛАБКОВІЧ: 

"Рэпрэсіі па палітычных матывах"

Сам палітык назваў гэтае ра
шэньне "поўнай нечаканасьцю". 
Таксама Анатоль Лябедзька 
адзначыў: "Я, безумоўна, зада
волены гэтым рашэньнем. Але 
пры гэтым мае пачуцьці носяць  
папярэдні і абмежаваны харак
тар. Я не магу адчуваць сябе 
камфортна, пакуль мае калегі 
і проста невінаватыя людзі па
збаўленыя волі. Ды і ў адносі
нах да сябе не спяшаюся каза
ць скончанымі фразамі. Магу 
 сьцьвярджаць адно – я задаво
лены сваімі паводзінамі ў апош
нія восем месяцаў, з якіх амаль 
палова прыпадае на знаходжа
ньне ў СІЗА КДБ. Увесь гэты час 
я быў палітычным закладнікам 
Чырвонага дому. Маё сумлень
не не выстаўляе мне прэтэнзіяў 
і дакораў. Я годна прайшоў гэты 
шлях і лічу сябе пераможцам".

Крымінальны перасьлед ад
носна беларускай журналісткі 
Наталі Радзінай у рамках справы 

аб масавых беспарадках у Мен
ску 19 сьнежня спынены ў сувязі 
з адсутнасьцю складу злачын
ства. Адпаведнае паведамлень
не пра спыненьне крымінальнага 
расьсьледаваньня бацькі Наталі, 
якія жывуць у Кобрыне, атрыма
лі 25 жніўня.

"Паведамляем вам, што сьле дз 
тва па крымінальнай справе, па
чатай 20 сьнежня 2010 году па 
частцы 1 і 2 артыкулу 293 Крымі
нальнага кодэксу па факце ўчы
неньня масавых беспарадкаў 
крымінальны перасьлед аднос
на Наталі Радзінай пастановай 
ад 23 жніўня 2011 году спынены 
ў сувязі з адсутнасьцю складу 
злачынства".

Бацькі паведамілі, што Ната
ля пакуль не вяртаецца ў Бела
русь, бо "адзін артыкул улады 
могуць зачыніць, а прыдума
ць іншы. Наталя яшчэ не ўпэў
неная, што яны могуць так ад
пусьціць".

У сувязі з адсутнасьцю складу злачынства...
Спынены крымінальны перасьлед Анатоля Лябедзькі і Наталі Радзінай

Генеральны сакратар Міжна
роднай Федэрацыі правоў чала
века (FIDH) і Кіраўнік Праўлень
ня "Інстытуту грамадзянскай су
польнасьці" Арменіі, Артак Кіра
касян напісаў адкрыты ліст Але
сю Бяляцкаму.

Ніжэй прыводзім поўны тэкст 
ліста:

"25 жніўня 2011 г
Ерэван
Дарагі Алесь,

Самыя супярэчлівыя пачуцьці 
перапаўнялі мяне з тых часоў, як 
я даведаўся летам, якая пагро-
за навісла над табой, што ўлады 
Беларусi, атрымалі "падарунак" з 
Польшчы і Літвы з інфармацыяй 
пра рахункі, зьвязаныя з тваёй 
праваабарончай дзейнасьцю, з 
дзейнасьцю ПЦ "Вясна". Гэта 
былі і шкадаваньне і горыч, што, 
магчыма, хутка ты апынеш-
ся ў турме, той самай, пра жа-
хлівыя ўмовы ўтрыманьня ў якой 
мы з табой разам атрымліва-
лі сьведчаньні падчас нашай ня-
даўняй паездкі ў Менск, апытва-
ючы грамадзкіх актывістаў і 
апазіцыянераў, якія ўжо пабывалі 
там. Гэта і шчымлівае пачуцьцё 
несправядлівасьці, ад таго, што 
чалавек, які так аддана і верна 
любіць сваю краіну, свой народ і 
культуру, можа быць здраджаны 
"сябрамі" і апынуцца ў засьценках 
гэтай жа самай Радзімы.

Але разам з тым, я адчуваў 
захапленьне тваёй непахіснай, 
без усялякага адценьня паказ-
нога гераізму, мужнасьцю. Га-
тоўнасьцю служыць сваёй краі-
не і прыняць удар на сябе, з тым, 
каб прыцягнуць увагу да таго па-
радаксальна недальнабачнага і 
жорсткага рэжыму, які ўсё яшчэ 
трымаецца ў цэнтры Еўропы, 
пры папушчальніцтве "дэмакра-

Створаны сайт 
у падтрымку Алеся Бяляцкага
Ініцыятарам стварэньня сайту стала праваабарон-

чая суполь насьць "Камітэт міжнароднага кантролю за 
сітуа цыяй з правамі чалавека ў Беларусі". "Я моцна веру 
Янку Купалу, які быў напісаў: яшчэ прыйдзе Вясна! Яшчэ 
прыйдзе…" – такія словы праваабаронцы зьмешчаныя 
ў шапцы новага інтэрнэт-рэсурсу. На сайце зьмешчаная 
інфармацыя датычная крымінальнага перасьледу вя-
домага праваабаронцы, а таксама аператыўныя навіны 
праваабарончага цэнтру "Вясна".

тычных краінаў" і, вядома, і свай-
го народу таксама. Кожны права-
абаронца трошкі наіўны ў сваіх 
чаканьнях, чакае і патрабуе ад 
людзей большага, чым яны гато-
выя рабіць, чакае ад іх таго, чым 
яны яшчэ толькі павінны стаць.

Ведаючы пра небясьпеку, ты 
вярнуўся ў Менск. Ты нават не 
меркаваў, што магчыма зрабіць 
па-іншаму.

Вядома, мы спадзяваліся, што 
пранясе, што ў тых, хто прымае 
рашэньні ў сёньняшняй Белару-
сi, хопіць элементарнай разваж-
лівасьці, каб не пайсьці на гэты 
крок. Хопіць розуму не спрабаваць  
прыбраць з дарогі таго, хто АД-
КРЫТА кажа пра праблемы ў 
Беларусі, АДКРЫТА абараняе 
лю дзей ад самавольства чы-
ноўнікаў, АДКРЫТА кажа пра 
хваробы кіруючага рэжыму. Бо 
даўно вядома, чым сканчаюць 
рэжымы, якія пазбаўляюць сябе 
магчымасьці чуць праўду, як яны 
гінуць, нягледзячы на тое, што 
атачылі сябе сьцяной з орга-
наў бясьпекі, даносчыкаў і пад-
лізьнікаў. Але кожны дыктатар 
упэўнены, што ён пазьбегне 
лёсу Берыі, Чаўшэску, Піначэта 
або Садама Хусэйна. На жаль, 
беларускія ўлады на вачах скат-
ваюцца ў тую ж прорву.

Ты ўжо ў турме. А гэта зна-
чыць, што калі рэжым зможа 
пераварыць і Алеся Бяляцка-
га – то рэпрэсіўны апарат не 
спыніцца і пасьля ліквідацыі "ад-
крытых ворагаў", ён пяройдзе 
да "схаваных ворагаў", бо апа-
рат павінен працаваць і даваць 
вынікі. Гэта значыць, што апа-
рат будзе сьлепа хапаць "ша-
раговых" беларусаў, бо коль-
касьць незадаволеных будзе 
рась ці, але адкрыта, як ты, ні-
хто выступаць  ужо ня зможа.

Але не, мае рацыю Валік, ка-
жучы, што "яны "падавяцца" 
Бяляцкім". Я таксама спадзяю-
ся на гэта. Спадзяюся на бе-
ларусаў. Спадзяюся, што іх не 
засьлепяць  фабрыкацыі улады 
пра вялікія грошы, нібыта ўто-
еныя права абаронцамі, якія на 
працягу 15 гадоў бескарысьліва 
і нягледзячы на небясьпекі аба-
ранялі сваіх суграмадзянаў. Спа-
дзяюся, што, нягледзячы на 
разь лікі прагнілай улады, яны ня 
будуць судзіць пра цябе зыхо-
дзячы са свайго "ніжэйшага я", 
якое і сапраўды часта апраўд-
вае прыстасаўленства і абыя-
кавасьць, таму што "ўсе такія, і 
я ня горш". Яны запомняць цябе, 
у якіх бы засьценках ты не апы-
нуўся, такім, якім мы ўсе цябе 
даўно ведаем – мужным, бес-
карысьлівым, які змагаецца, ніко-
лі ня думае пра сябе, але заўсёды 
– пра іншых. Які заўсёды робіць 
тое, што лічыць правільным, а 
значыць – адзіна магчымым.

Моцна цісну тваю руку.
Артак КІРАКАСЯН,

Генеральны сакратар 
Міжнароднай Федэрацыі 

за правы чалавека (FIDH), 
Кіраўнік Праўленьня 

"Інсты туту грамадзянскай 
супольнасьці"

Ерэван, Арменія".

Артак КІРАКАСЯН: 

"Я захапляюся тваёй мужнасьцю"

Артак КІРАКАСЯН.


